
Диссертациялық кеңестің

ғалым хатшысы, тарих

ғылымдарының докторы                                                                 А.Т. Қапаева 
КІРІСПЕ
 Жұмыстың жалпы сипаттамасы. Зерттеу жұмысында ХХ ғасырдың 20-30 жж. шығып тұрған қазақ тіліндегі мерзімді баспасөздің шығу тарихы мен тарих ғылымындағы деректік маңызы қарастырылады. Мерзімді баспасөз материалдарын дерек көзі ретінде қолдана отырып ежелгі дүниеден бастап 1917 жылға дейінгі аралықтағы тарихи оқиғалар мен ХХ ғасырдың 20-30 жж. үкіметтің әлеуметтік-экономикасын көтеруге арналған реформалар мен мәдени жағдайларды дамытуға арналған түрлі іс-шаралардың барысы, қазақ зиялыларына қатысты жүргізілген қуғын-сүргін нәубеті ашылады. 
Зерттеу тақырыбының өзектілігі. Соңғы жылдары Отан тарихының түрлі салаларында қарқынды түрде зерттеу жұмыстары жүргізіліп, кеңестік дәуірде тыйым салынып келген тақырыптардың сыры мен қырын айқындауға мүмкіндіктер туды. Дегенмен, әлі де терең ғылыми талдау жасап, қайта қарауды қажет ететін мәселелер мен тақырыптар жеткілікті. Академик М.Қ. Қозыбаев бұл турада: «Егер тарих ғылымының алдына тұрған міндеттерді бетбұрыс кезеңінің талаптары тұрғысынан саралайтын болсақ, тарихшылардың туған халық алдындағы қарызы белшесінен екені айқын көрінеді. Жарты ғасырдан астам уақыт бойы тарих ғылымы алдымен субъективизмнің, тоқырау идеологиясы мен психологиясының шырмауында болып келді. Мен бұл тұжырымды тарихшылардың талай ұрпағын ақтау үшін ғана келтіріп отырғаным жоқ», – деп жазуы осыған дәлел деуге болады (1, 5-б.(. 
Тарихымыздың көмескі деп саналып келген немесе анығына жетіп зерттелмеген мәселелерін қайта қарауда дәстүрлі тоталитарлық жүйенің әдістемелік негіздерінен бас тарта отырып, оны алмастыратын тың негіздер батыл тұрғыда іздестіріліп, зерттеу барысында қолданысқа енгізіліп келеді.  

     Отан тарихының ең күрделі де түйінді нысаны болған ХХ ғ. 20-30 жж. саяси жағдайлар мен оқиғалар кезеңі белгілі деңгейде зерттелгенімен бұл тақырыпты концентуальды тұрғыда терең қарастыру қажет. Себебі, ғылыми зерттеу бағыттарын алдыңғы қатарға шығарып отырған күрделі тарихи үдерістердің себеп, салдарлы байланыстарын, ортақ заңдылықтары мен ерекшеліктерін айқындауда тың әдістемелік тәсілдерді қолданып, жаңа бағыттарды игеруді қажет етеді. Бұл жолда мерзімді баспасөзді дерек ретінде қолдану аса орынды. 
1917 ж. Ақпан төңкерісі қарсаңына дейін Қазақстанда «Қазақ», «Алаш» сияқты ұлттық-бейресмилік газеттер шығып, өз айналысына қазақ ұлт зиялыларын топтастырып, қоғамда болып жатқан түрлі оқиғалар мен құбылыстар, Қазақстанның саяси-экономикалық, әлеуметтік жағдайы туралы материалдар жариялап, ресми орындардың қатаң бақылауында болса да бүкіл түркі-мұсылман интеллигенциясының патша үкіметінің отаршылдық жүйесіне қарсы наразылықтарын көтере білді. 

Патша үкіметі құлағаннан кейін бұл басылымдардың қатары «Бірлік туы» (1917, мамыр), «Сарыарқа» (1917, маусым) газеттерімен толығып, ұлт зиялыларының органына айналып, елдегі саяси жағдай, демократиялық өзгерістердің жүргізілу барысы жайында мағлұматтар жариялады. Бұл басылымдарда жарияланған материалдардың деректік құндылығын соңғы жылдарда жазылған ғылыми жұмыстар дәлелдеп отыр.

1917-1918 жж. ұлттық-демократиялық басылымдар кеңестік жүйеге қарсы күрес жүргізгені үшін жабылып, олардың орнына большевиктік газеттер шығарыла бастады. Кеңестік билік жүйесі өзінің идеясын жүзеге асыруда мерзімді басылымдарға аса назар аударып, партияның рөлін насихаттауға шебер қолдана білді. Баспасөз арқылы социализмнің салтанатын дәріптеу, лениндік, сталиндік идеяның мәңгілік екендігін халық санасына сіңдіру, коммунизм орнатуда партияның сара жолына түсу қажеттігін түсіндіруді мақсат ете отырып, қалың бұқараны тек кеңестік билікке бойұсынуға шақырды. Мерзімді басылымдарды кеңестік мемлекет саясаты мен идеологиясын насихаттаудың ақпараттық құралы ретінде мейілінше ашық түрде қолдана бастады. Баспасөзді насихат құралы ретінде пайдалануда арнайы қаулы-қарарлар мен шешімдер қабылап, оның атқаратын негізгі қызмет ету аясын айқындады. Сөйтіп, мерзімді басылымдар кеңестік үкімет пен партия саясатына бағына отырып, лениндік, сталиндік биліктің Қазақстанда берік орнауына, әкімшіл-әміршіл жүйенің саяси-идеологиялық өктемдігінің жаппай салтанат құруына жағдай жасады. 

ХХ ғ. 20-30 жж. мерзімді баспасөз большевиктік идеология құралы болғанымен де сол жылдардағы Қазақстанның саяси, әлеуметтік-экономикалық, мәдени өмірінің кейбір мәселелерін айқындауда бірден-бір дерек көзі болып табылады. Бұл мәселелерді нақтылай қазақ тіліндегі мерзімді басылымдарда жарияланған материалдармен қарастыру осы кезге дейін жеке тақырып ретінде зерттелген жоқ. Оның бірнеше себебі бар деп білеміз. 

Біріншіден, 1917 жылдан 30-жылдың басына дейінгі аралықта қазақ мерзімді басылымдардың араб әрпінде (графикасында) шығып тұруы көптеген зерттеушілердің газет-журнал материалдарын ғылыми зерттеулерінде қолдануға қиындықтар туғызды. Екіншіден, ғалымдар тарапынан мерзімді баспасөзді нақты дерек ретінде қолдануға құлшыныстың болмауы. Кейбір ғылыми зерттеулер бірлі-жарым газет немесе журнал материалдарын қолданумен ғана шектелді. Үшіншіден, біз алып, зерттеп отырған тақырып 20-30-жылдарды қамтиды. Бұл кездерде Қазақ Республикасы түрлі саяси оқиғалар мен жағдайларды бастан кешірген әрі елде Баспа саласы жаңадан ғана қалыптасып, партия-кеңестік идеология аясында баяу дамып келе жатқан болатын. Оның үстіне кеңестік үкімет баспасөз ісінде өзінің жетекшілік рөлін күшейтуде бар күшін салып, партия идеологиясын жүзеге асыруда психологиялық күш қолдану саясатын ұстанды. Бұл идеологиялық қысым елімізде КСРО ыдырап, тоталитарлық жүйе күйрегенге дейін салтанат құрғандығы мәлім. Міне, осы аралықта тақырыпты зерттеу барысында кеңестік тарихнамада маркстік-лениндік тарихилық, объективтілік, партиялық принциптері кеңінен қолданылып, мәселені осы принциптер негізіне сүйене талдау жүргізілді. Бұл ретте Х. Бекхожиннің, Б. Кенжебаевтың, Т. Амандосовтың, С. Имашевтың және т.б. ғалымдар мен журналистердің еңбектері мен мақалаларын атауымызға болады. Алайда идеологияланған кеңестік тарихнама қазақ тіліндегі мерзімді баспасөз тарихына, оның тарих саласындағы деректік маңызына нақты баға бере алмады. Төртіншіден, 20-30 жж. қазақ тіліндегі баспасөздің шығу тарихы мен деректік маңызы тәуелсіздігімізді алғаннан кейін де тарих ғылымы саласында нақты зерттеу нысаны болып, объективті бағасын ала қойған жоқ. Осындай әрекеттерден кейін кеңестік тарихнамадағы баспасөз мәселесін қайтадан қарап, жаңаша мәнді ой-пікірлер мен концепцияларға, қағидаларға сай талдауға тура келеді.

Өткен ғасырдың 20-30 жж. еліміздегі саяси-әлеуметтік жағдай, жүргізілген түрлі реформалар мен науқандар, экономика саласындағы жетістіктер мен кемшіліктер, мәдени революция барысы мерзімді баспасөздің басты тақырыбына айналды. Мерзімді басылымдарда қазақ зиялыларының қазақ халқы тарихының айтулы кезеңдері мен жекеленген маңызды оқиғаларын көрсететін құнды мақалалары жарияланып тұрды. Атап айтсақ, қазақ халқының шығу тегіне, ежелгі және ортағасырлық тарихына, патшалық Ресейдің Қазақстанды отарлау саясатына, отаршылдыққа қарсы болған ұлт-азаттық көтерілістер барысына, 1916 жылғы көтеріліс және 1917 жылғы қос төңкеріс және тағы басқа тарихи мәселелерге арналған ірілі-ұсақты мақалалар. Қазақ зиялылары М. Дулатов, Ж. Аймауытов, Е. Омаров, Т. Рысқұлов, С. Сейфуллин және тағы басқалардың Қазақстан тарихына және этнографиясына арналып қазақ мерзімді басылымдарына жариялаған мақалалары қазіргі кезде дерек көзі ретінде бағалауда аса құнды болып табылады. Өйткені бұл мақалалар нақты ғылыми зерттеулер болмаса да кеңестік дәуірде бұрмаланып, сыңаржақ жазылған тарихымыздың шынайы бетін ашуда өзіндік ерекшелігімен туған халқымыздың тарихын, болымысын айқындауда маңызды мәлімет берері анық.
 Қазақтың 1920-1930 жж. соңына дейін шыққан мерзімді басылымдарда жарияланған материалдар арқылы 20-30 жж. коммунистік идеологияның салтанат құруын, сталиндік жолсыздықтарды, голощекиндік биліктің республиканың рухани дамуына тигізген зиянын, осы сорақы кеңестік саясатты әшкерелеуге тырысқан ұлт интеллигенциясының сергелдеңге түсіп қуғындалуын, нақтылай айтқанда 90-жылдардың басында тарих ғылымында «ақтаңдақтар» атанған мәселелерді айқындап көрсетуімізге болады. Демек, қоғамдық өмірде 20-30 жж. Қазақстанның тарихын қарастыруда қазақ мерзімді баспасөзін тарихи деректік материалдар негізінде теориялық және практикалық тұрғыда концептуалдық зерттеу тақырыптың барынша өзекті екендігін танытады. Сондықтан ХХ ғасырдың 20-30 жж. қазақ мерзімді басылымдарының деректік негізін ойдың елегінен өткізіп, тәуелсіздік идеологиясы талаптарына сай қарастыру отандық тарихнамадағы олқылықтардың орнын толтырады деп есептейміз.
Тақырыптың зерттелу деңгейі. ХХ ғасырдың 20-30 жж. шыққан қазақ тіліндегі мерзімді баспасөз материалдары  дерек ретінде тарихшылар тарапынан тереңдетіле зерттелген жоқ. Алайда 20 ж. баспасөздің маңыздылығын                       А. Байтұрсынов, М. Дулатов, С. Сейфуллин, С. Сәдуақасов, М. Әуезов,                      Т.  Рысқұлов,  Ш. Тоқжігітов және т.б. қазақ зиялылары газет-журналдардың бетінде айқындап берген болатын. 

Қазақ баспасөзін дамытуда қазақтың алдыңғы қатарлы зиялы қауым өкілдерімен қатар, әйелдер арасынан суырылып шыққан А. Оразбаева,                      Н. Арықова, С. Есова, М. Бегалиева сынды қазақ қыздары елеулі үлес қосты.

30-40-жж. мерзімді баспасөздің маңыздылығын нақтылаған зерттеу жұмыстары болмағанмен де  ХХ ғасыр басында шығып тұрған «Қазақ», «Айқап», «Сарыарқа», «Бірлік туы», «Алаш» және т.б. басылымдар ұлтшылдық пиғыл ұстанғандығын сынға ала отырып, 20-жылдардан бастап шыға бастаған басылымдардың партия саясаты мен идеологиясын насихаттаудың басты құралы екендігін ашық жазған мақалалар жариялана бастады. 

20-30 жж. мерзімді баспасөз тарихын зерттеу барысы 50-жылдары ғана қолға алынды. Бұл ретте Қ. Бекхожиннің, Б. Кенжебаевтың, Т. Амандосовтың,                    Б. Қорқытовтың еңбектерін атауымызға болады.

60-80 жж. Қазақстандағы баспасөз ісінің қалыптасу барысын зерттеу қарқын алып, оның түрлі салаларына қатысты журналист, филолог ғалымдар                     М.И. Фетисов, Ш. Елеукенов, Т. Қожакеев, Т. Ыдырысов, Н.Г. Богданов,                   З. Тұрарбеков, Б. Әбілқасымов, К. Ақтамбеков және т.б. ғалымдардың еңбектері жарық көрді. 

Еліміз тәуелсіздігін алғаннан кейін баспасөз барысына қатысты журналистика, филология, тарих ғылымдарынан бірнеше диссертациялық жұмыстар қорғалып, қазақ баспасөзінің даму жолдарын саралауға арналған мақалалар жарияланып, кітаптар жарық көрді. Бұл ретте С. Қозыбаев,                       Ж. Бекболатов, Т. Қожакеев, Қ. Аллаберген, Ж. Нұсқабайұлы, Ф. Оразай,                 Қ. Атабаев, Л. Нұрғалиева, Д. Махат және т.б. ғалымдардың ғылыми еңбектерін атауымызға болады.  
Диссертациялық жұмыстың деректік негізі. Қазақстан тарихнамасында Кеңес өкіметі тұсындағы қазақ мерзімді баспасөзінің қалыптасу тарихы мен оның тарих ғылымы үшін деректік маңызын айқындауда зерттеу жұмысының деректемелік негіздері бірнеше бағытқа топтастырылды. Атап айтқанда: Кеңес өкіметінің реттеуші заңнамалық құжаттары; Кеңес өкіметі мен үкіметінің, Коммунистік партия шешімдері мен қаулы-қарарлары; Қазақстанда жарық көрген республикалық, губерниялық мерзімдік басылым материалдары; тақырыптың хронологиялық ауқымы шегіндегі қоғамдық-саяси, тарихи оқиғаларды айғақтайтын құжаттық деректердің жинақтары; Қазақ баспасөзіне қатысты мұрағат құжаттары; Марксизм-ленинизм классиктерінің шығармалары;  Тақырыпты ашатын ғылыми, саяси және көркем шығармалар; Статистикалық құжаттар; Қазақ мерзімді басылымдарына қатысты қоғам және мемлекет қайраткерлерінің, баспасөз қызметкерлерінің жарық көрген материалдары мен мемуарлық  еңбектері.
Деректік негіз ретінде Қазақстан Республикасы Президентінің мұрағатының (ҚРПМ) РК(б)П Қырғыз Өлкелік партия комитетінің (139-қ.), Ресей Компартиясы Қырғыз (қазақ) бюросы (140-қ.), БК(б)П Қазақ өлкелік партия комитетінің (141-қ.) және Қазақстан Коммунистік партияның Орталық комитетінің (708-қ.), Қазақ облыстық Бақылау комиссиясының (718-қ.), БК(б)П Қазақ өлкелік бақылау комиссиясы (719-қ.), Қазақстан бойынша Бүкілодақтық Коммунистік партияның жанындағы партиялық бақылаудың өкілеттік комиссиясының (725-қ.), Қазақстан Компартиясы Орталық комитетінің саяси зерттеу институтының (811-қ.) қорларында және Қазақстан Республикасы Орталық Мемлекеттік мұрағатының (ҚРОММ) Қазақ АКСР-нің Орталық Атқару комитеті (5-қ.), «Халық мұғалімі» журналы редакциясы (398-қ.), Қазақ Мемлекеттік баспасы (1383-қ.), БКП(б) ОК-нің партиялық баспа ісінің қазақ бөлімі (1384-қ.), Қазақ өлкелік баспасы (1386-қ), Қазмембаспаның Шығыс бөлімі (1491-қ.), Қазақ АКСР Халық Комиссарлар Кеңесіне қарасты Қазақстанның мемлекеттік баспаханасы (929-қ.) қорларының, сонымен қатар Орынбор облыстық Жаңа Тарихи Құжаттар Орталығының (ООЖТҚО) 1- қор құжаттары қазақ ұлттық баспасөзге  және 20-30 жж. саяси-экономикалық жағдайға қатысты құжаттық деректер талдау нысанына айналды.

Баспасөз саласына байланысты Кеңес өкіметі мен үкіметінің, Коммунистік партия шешімдері мен қаулы-қарарлары, кеңес, кәсіподақ және комсомол органдарының директивалық материалдарын жинақтап шығарған және т.б. құжаттар мен материалдар және мақалалар жинақтары зерттеу барысында кеңінен қолданылды. Сонымен қатар статистикалық құжаттар мен ғылыми, саяси және әдеби көркем шығармалар да зерттеу жұмысына тартылды.
20-жылдың басынан 30-жылдар аралығанда шыққан республикалық, губерниялық «Ақ жол», «Қосшы», «Жаңа өріс», «Еңбекшіл қазақ», «Қызыл Қазақстан», «Лениншіл жас», «Жас қайрат», «Өртең», «Жарлық», «Сәуле», «Жетісу әйелі», «Пионер»,  «Таң», «Теңдік», «Халық мұғалімі», «Хабар», «Әйел теңдігі»,  «Ана мен бала», «Ауыл тілі», «Жыл құсы», «Жұмысшы», «Әдебиет және искусство», «Жаңа әдебиет», «Жаршы», «Қызыл әскер», «Денсаулық жолы», «Әдебиет майданы», «Екпін», «Екпінді тілші», «Халық мұғалімі», «Ауыл коммунисі»  «Жаңа мектеп», «Ауыл мұғалімі», «Сауаттыға жол» және т.б. басылымдарда Қазақстан тарихына қатысты және ХХ ғасырдың 20-30 жж. қоғамдық-саяси, әлеуметтік экономикалық мәселелерді көтерген құнды мақалалар жарық көрді. 
Тақырыптың құнды дерек көзі қатарында 20-30-жылдары кеңес үкіметінің билік орындарында қызмет етіп, елді экономикалық және мәдени жағынан көтеруде мерзімді баспасөз арқылы толымды пікір айта білген Т. Рысқұлов,      С. Қожанов, Н. Нұрмақов, С. Сейфуллин, С. Сәдуақасов және т.б. қайраткерлердің мақалалары мен еңбектері, естелік жазбалары, сонымен бірге Алаш қозғалысының қайраткерлері Ә. Бөкейханов, А. Байтұрсынов, М. Дулатов, М. Әуезов, Х. Досмұхамедов, М. Жұмабаев, Ж. Аймауытовтардың мерзімді басылымды көтеруге және елдегі саяси-экономикалық жағдайын айқындауға, тарихи тақырыптарға арналған  көптеген мақалалары пайдаланылды. 

Диссертация жазу барысында Қазақстан Республикасы Президентінің мұрағаты дайындаған жинақтар және Алаш қозғалысына, ұлт-азаттық қозғалыс барысына қатысты құжаттардың жинақтары және т.б. жинақтар дерек көзі ретінде кеңінен қолданылды. 
Жоғарыда аталған материалдарды талдау барысында, атап айтқанда, ресми құжаттарда кеңестік саяси жүйе мен оның басқару құрылымдарының, қазақ баспасөзінің қалыптасуы мен даму және оның қызметін идеологиялық тұрғыда біржақты бағалау ағымы үстем болғандығын байқауымызға болады. Өйткені кеңестік құжаттарда үкімет пен партия басшылығының Баспа ісіне қатысты жүргізген саясатының кемшіліктері мүлдем аталмайды. Міне, осы себептен бұл құжаттарға сыни көзқараспен қарап, басқа құжаттармен салыстыра, саралай пайдалануға тура келді. 
Зерттеу жұмысының нысаны. Қазақ мерзімді баспасөзінің шығу тарихы мен Қазақстан ғылымында дерек көзі ретінде алар орны мен рөліне тарихи талдау жасау.  
Зерттеу жұмысының пәні. ХХ ғ. 20-30 жж. шығып тұрған қазақ баспасөзінің тарихы мен мерзімді басылым материалдарының Қазақстан тарихы үшін деректік маңызын  айқындай отырып кейбір тарихи мәселелер мен сол кездегі қоғамның саяси, экономикалық, әлеуметтік дамуын қарастыру болып табылады. 
Зерттеудің мақсаты мен міндеттері. Диссертациялық зерттеу жұмысы     ХХ ғ. 20-30-жж. қазақ тіліндегі мерзімді баспасөздің шығу тарихы мен деректік маңызын тарихи, теориялық-әдістемелік және деректемелік негізінде қарастыра отырып, объективті түрде баға беруді мақсат етіп қояды. Осы мақсатқа қол жеткізу үшін мынадай міндеттер белгіленді:

- ХХ ғ. 20-30 жж. большевиктер партиясының басшылығымен шыққан қазақ тіліндегі мерзімді баспасөздің зерттелу барысын тарихнамалық тұрғыда талдау және қазіргі кездегі принциптерге негізделген жаңа методикалық әдіс-тәсілдермен жүйелі түрде зерттеу;
- баспасөзге қатысты 20-30 жж. шығарған РК(б)П, БК(б)П және КОКП,         ҚКП-ның қаулылары мен шешімдерінің мәнісін айқындай отырып, олардың кеңестік идеологияны насихаттаудағы рөлін дәйектеу, қазақ  тіліндегі мерзімді баспасөздің қалыптасу барысы мен ресми билік арасындағы қарым-қатынас үрдісіне талдау жасау, ұлттық басылымдардың дамуындағы ерекшеліктерді айқындау және оған баға беру;

- қазақ тіліндегі мерзімді басылымдардың Қазақстан тарихы үшін деректік маңызын ашып көрсету; 
- қазақ мерзімді баспасөзінің маңыздылығын нақтылауда зиялылардың көзқарастарына тарихнамалық талдау жасай отырып, баға беру; 

- қазақ тіліндегі мерзімді басылымдардағы тарихи мақалалардың ерекшеліктері мен сипатын, деректемелік, тарихнамалық маңызын көрсету және алғашқы қауымдық құрылыстан бастап, ХХ ғ. 20-30 жж. тарихи оқиғаларға, ұлттың әдет-ғұрып, салт-дәстүр мәселелеріне қатысты жазылған тарихи мақалаларды талдау және оның тарихи маңыздылығын анықтау;

-  1921-22 жж. Қазақстандағы ашаршылық мәселесі, оның зардаптары және оған қарсы күрес барысын, жер-су реформаларын жүргізудегі ұлт саясаты,  «Кіші Қазан» бағытын іске асыру барысы мұрағат құжаттары мен мерзімді басылым материалдарын, ғылыми зерттеулерді қолдана, салыстыра көрсету;

- елді индустрияландыру мен ұжымдастыру барысында өрбіген түрлі саяси айтыс-тартыстарды мұрағат құжаттары және ғылыми зерттеу еңбектеріне сүйене баспасөз материалдары арқылы жаңа қырынан зерделеу;

- республикадағы мәдени құрылыс мәселелері, атап айтқанда, халық ағарту, өнер, әдебиет салаларындағы іс-шараларды жүргізу бағытын айқындауда ұлттық баспасөз мәліметтерінің рөлін саралау;

- қазақ комсомол жастары мен әйелдер арасындағы кеңестік идеология саясатының жүргізілу мәнісін қазақ баспасөзі материалдары арқылы түсіндіру;  

- тоталитарлық жүйеге қарсы туындаған наразылық пен «Алаш» зиялыларының сынға ұшырауы мен «ұлтшылдықпен» айыпталу мәселесінің ұлттық баспасөзде көрініс табуының негізгі сипатын айқындау. 

Диссертацияның ғылыми жаңалығы. Отандық тарихта теориялық-әдістемелік тұрғыда ХХ ғ. 20-30 жж. аралығында шыққан қазақ тіліндегі мерзімді басылымның шығу тарихы мен оның тарих ғылымы саласында негізгі дерек көзі ретінде қарастырылды. Осы кезге дейін бұл тақырып отандық және шетелдік тарихшылар тарапынан кешенді түрде қолға алынбаған болатын. Осыған байланысты зерттеу жұмысының мынадай маңызы мен жаңалықтарын атап көрсетеміз:
- XX ғ. 20-30 жж. тарихи тұрғыда қазақ тіліндегі мерзімді баспасөзі жаңа методологиялық әдіс-тәсілдерді қолдана отырып, жүйелі түрде тарихнамалық талдау жасалына қарастырылды; 

-  партия мен үкіметтің баспасөз саласына қатысты қаулы-қарарлары  мен шешімдерінің мәнісі нақтыланып, олардың қазақ баспасөзін қалыптастырудағы алғышарттары дәйектеліне отырып, ұлт басылымдарының ерекшеліктері тарихи тұрғыда жан-жақты айқындала зерделенді;

- қазақ тіліндегі мерзімді басылымдарды мұрағат құжаттары және ғылыми зерттеулермен салыстыра отырып, тұңғыш рет кешенді түрде Қазақстан тарихы үшін деректік маңызы ашып көрсетіліп, баға берілді; 
- алғаш рет қазақ тіліндегі баспасөзге қатысты ұлт зиялыларының пайымдаулары мен тұжырымдары жүйелілікпен саралана, бағаланды; 
- қазақ мерзімді басылымдарына жарияланған Қазақстан тарихы мен этнографиялық мақалалардың тарихи және деректік маңыздылығы айқындалып, мұрғат және ғылыми зерттеулермен салыстырмалы түрде тұңғыш рет талдана қарастырылды, сондай-ақ бұрындары араб әрпімен жарияланған көптеген материалдар ғылыми айналымға енгізілді;  
- ХХ ғ. 20 ж. басындағы Қазақстандағы ашаршылық пен қиыншылықтар, елде жүргізілген түрлі реформалар мен бағыт барысы қазақ мерзімді басылым материалдарын қолдана отырып дәйектелінді; 
- Қазақстандағы индустрияландыру, тәркілеу, ұжымдастыру, отырықшы-ландыру және тағы басқа науқандарға қатысты қазақ тіліндегі мерзімді басылым беттеріне жарияланған, бірақ осы күнге дейін қолданылмаған көптеген материалдар ғылыми айналымға қосылды; 

- сауатсыздықпен күрес барысы, мәдени шаралардың жүзеге асырылуы, өнер мен әдебиет салалары жолындағы үкіметтің іс-шаралары мен оның нәтижелері қазақ мерзімді басылымдар материалдары негізінде жан-жақты сараланды;
- мерзімді басылым материалдарын қолдана қазақ жастары мен әйелдерінің қоғам ісіне араласуы және елдің әлеуметтік-экономикалық дамуына қосқан үлестері саралана отырып қарастырылды;
- большевиктік партия мен Кеңес өкіметінің 20-30 жж. әкімшіл-әміршіл саясатының мәнісі, «Алаш» қайраткерлерінің «ұлтшыл», «халық жауы» ретінде қуғындалу барысы нақтылана мұрағат және баспасөз материалдары арқылы бүгінгі тарихи таным тұрғысынан жаңа ғылыми әдістемелік жолмен зерделенді.

Тақырыптың хронологиялық шеңбері. Зерттеу жұмысының хронологиялық шегі 1920-1939 жылдар аралығы болып белгіленді. Жұмыста аталмыш жылдар аралығында жүргізілген жаңа экономикалық саясат, жер-су реформасы, ауылшаруашылық, ұжымдастыру, отырықшыландыру, тәркілеу, елді индустрияландыру, мәдени-ағарту ісі, кеңестендіру, жергіліктендіру, араб әліпбиінен латын әліпбиіне көшу барысы, қуғын-сүргін нәубеті, сонымен қатар ерте  ғасырдан 1917 жылға дейінгі Қазақстан тарихының кейбір мәселелері мерзімді басылымдар аясында өзге деректік материалдармен салыстыра қарастырылады. 
Зерттеудің қолданыстық маңызы. Диссертацияда жасалынған негізі тұжырымдар мен қорытындыларды, алынған нәтижелерді ғылыми еңбектер, оқулықтар мен оқу-әдістемелік құралдар дайындауға, сол сияқты әлеуметтік-гуманитарлық бағыттағы болашақ доктор, магистр, бакалавр мамандары үшін Отан тарихының теориялық және әдістемелік мәселелеріне байланысты арнайы курстар дайындауда қолдануға болады. Диссертацияда қалыптасқан әдістемелік тәсілдер Отан тарихында әлі қыры мен сыры ашылмаған 20-30 жж. кейбір қоғамдық-саяси оқиғаларды айқындап, жан-жақты зерттеп, тарихи таным нысанына айналдыруға мүмкіндік береді. 

  Зерттеудің теориялық және методологиялық негізі. Зерттеу жұмысының  методологиялық негізін айқындауда, қоғамдық құбылыстар мен үрдістерді зерттеудің бірнеше әдіс-тәсілдері қолданылды. Тарих ғылымында қалыптасқан мәселені, болған оқиғаны зерттеуде нақты фактілер мен дәлелдерді мұрағат және газет-журнал материалдары арқылы салыстыра көрсету басшылыққа алынды. Сонымен бірге зерттеу барысында саралау, талдау және қорыту, тарихи-салыстырмалы, жүйелік-құрылымдық, теориялық таным, модельдеу мен типтендіру сияқты жалпы ғылыми, философиялық, әлеуметтанушылық, тарихи зерттеу тәсілдері қолданылды. 
Негізінде тақырыптың теориялық негіздемесі мен зерттеудің әдістемелік негізгі диссертацияда арнайы қарастырылды. Тарихи оқиғаларды немесе саяси жағдайларды баяндауда баспасөз материалдары мен мұрағат құжаттары және ғылыми зерттеу материалдарын салыстыра зерттеу әдісі кең қолданылды.     
Автор тәуелсіздігімізді алғаннан кейінгі қалыптасқан ғылыми ой-пікірлер мен тұжырымдарға, сонымен қатар қоғамтанушы ғалымдардың еңбектеріндегі баспасөз мәселесіне қатысты көзқарастарына сүйенеді. Қазақ тіліндегі мерзімді баспасөздің шығу тарихы мен деректік маңызы туралы теориялық танымымыз бен өз ұстанымдарымыздың қалыптасуына идеялық және әдістемелік тұрғыда елеулі ықпал жасаған іргелі теориялық еңбектері басшылыққа алынды. 
Қорғауға ұсынылған тұжырымдар. ХХ ғ. 20-30 жж. қазақ тіліндегі мерзімді баспасөздің шығу тарихы мен деректік маңызы жөнінде мынадай  тұжырымдар жасалды:

- ХХ ғ. 20-30 жж. қазақ тіліндегі мерзімді баспасөздің зерттелу барысы тарихнамалық тұрғыда жан-жақты талданып, зерттеудің теориялық негіздемесі мен әдістемелік негізі арнайы қарастырылды. 

- Қазақстандағы қазақ баспасөзінің қалыптасуына қатысты партия мен үкімет қаулылары мен шешімдерінің кеңестік идеологияны насихаттаудағы мәнісі және ұлт баспасөзін дамытудағы іс-шаралар мен 20-30 жж. газет-журналдардың басты ерекшеліктері,  алғышарттар және мақсаты мен міндеттері айқындалып, оларға өзіндік баға берілді;

- Қазақстан тарихы үшін қазақ тіліндегі (араб, латын графикасы) мерзімді басылымдарға жарияланған, бірақ осы кезге дейін белгісіз зерттеулерге қолданылмай келген материалдардың деректік маңыздылығы анықталынды және мұрағат құжаттарымен салыстырыла ғылыми айналымға енгізу арқылы, қарастырылып отырған мәселенің тарихи құндылығы нақтыланды;

- 20 ж. басындағы идеологиялық қысымға қарамастан қазақ мерзімді баспасөзін көтерудегі ұлт зиялыларының көзқарастарына тарихнамалық талдау жасалынып, олардың үкіметтің тарапынан баспасөз саласына қатысты жүргізген идеологиясын сынға алған материалдарына тарихи баға берілді; 

- мерзімді басылымдарда жарияланған тарихи мақалалардың Отан тарихы үшін деректік, тарихи маңыздылығын айқындауда мұрағат және ғылыми еңбектермен салыстырыла қолданылып, өзіндік баға берілді;
- 20-30 жж. саяси оқиғалар мен елдегі экономикалық реформалардың жүргізілу барысы қазақ баспасөзі материалдары мен мұрағат және ғылыми зерттеулер негізінде дәйектелінді;
- 20 ж. соңында жүргізілген индустрияландыру мен ұжымдастыру барысы және осы науқандарға сәйкес өрбіген түрлі саяси айтыс-тартыстар мұрағат құжаттары және ғылыми зерттеу еңбектеріне сүйене баспасөз материалдары арқылы жаңа қырынан негізделді;
- Республикадағы мәдени құрылыс мәселелерін жүргізу бағыты мерзімді басылым материалдары негізінде дәйектелді;
- қазақ әйелдерін қалыңмал шырмауынан құтқару және оларды қоғамдық жұмыстарға тартылуы мен жастардың қоғамдағы рөлі қазақ баспасөзі материалдары арқылы зерделенді;  
- ұлт мәселесіне қатысты айтыс-тартыстар, сталиндік тоталитарлық жүйе қысымшылығы, коммунистік партия қатарын жат элементтерден тазарту барысы, алаш қайраткерлерінің қуғындалуы мерзімді басылым және мұрағат құжаттары кейбір жаңа, тың деректермен толықтырыла айқындалып, сталиндік идеологияның астарының негізгі мәні ашылды. 
Зерттеудің сыннан өтуі. Диссертациялық жұмыс БҒМ ҒК Ш.Ш. Уәлиханов атындағы Тарих және этнология институтының Кеңес дәуіріндегі Қазақстан тарихы бөлімінде орындалып, Қазақстан тарихнамасы және деректану, тарихи зерттеу әдістері мен Кеңес дәуіріндегі Қазақстан тарихы бөлімдерінің кеңейтілген мәжілісінде талқыланып, қорғауға ұсынылды (хаттама № 12,  2009 жыл, 6 қазан).
Зерттеудің нәтижелері мен қорытындылары жалпы 45 ғылыми еңбектерде, оның ішінде Ғылым және Білім саласындағы Бақылау комитеті бекіткен ғылыми басылымдар тізіміне сәйкес - 17, өзге ғылыми басылымдарда – 7, шетелдік басылымдарда – 4 (Ресей, Түркия, Қырғызстан) жарияланып, халықаралық және республикалық конференцияларда 17 баяндама көпшілік назарына ұсынылып, материалдар жинақтарында басылды.      

Диссертацияның құрылымы: Алға қойған мақсаты мен міндеттерге байланысты диссертациялық жұмыстың құрылымын кіріспе, 6 тарау және қорытынды мен пайдаланылған  әдебиеттер тізімі құрайды. 

НЕГІЗГІ БӨЛІМ
Кіріспеде диссертациялық жұмысқа жалпы сипаттама беріліп, тақырыптың өзектілігі негізделіп, жұмыстың зерттеу нысаны, мақсаты мен міндеттері, ғылыми жаңалығы, методологиялық негіздері, хронологиялық ауқымы, практикалық маңызы және қорғауға ұсынылатын негізгі тұжырымдар көрсетілген.

«Қазақ тіліндегі мерзімді баспасөз тарихын зерттеу методологиясы, деректік негіздері және тарихнамасы» деп аталатын бірінші тарауда тақырыптың теориялық-методологиялық негіздемесі мен тарихнамасы қарастырылып, мәселенің дерек көздеріне талдау жасалды. 

«Қазақ тіліндегі мерзімді баспасөз тарихына теориялық және методологиялық көзқарас» атты бөлімінде зерттеу жұмысына қатысты теориялық-методологиялық ұстанымдар мен тұжырымдар баяндалды. 

Еліміз тәуелсіздігін алғаннан кейін қазақ тарихы ғылымының алдында теориялық-методологиялық проблемаларын қайта қарау, бұрындары кеңестік жүйе идеологиясымен бұрмаланып немесе тыйым салынған тарихи мәселелерді жаңаша тұрғыдан қарастыру қажеттілігі туындады. Қазірде соңғы технологиялық жетістіктерді пайдалана отырып зерттеу жүргізу, жаңаша ойлауға бет бұру үрдісі қалыптасып, соның нәтижесінде маркстік-лениндік идеологиядан ада тәуелсіз методология жанданып келеді. Тарих проблемаларын теориялық, методологиялық талдаусыз, ой елегінен өткізусіз шешу мүмкін емес. Сондықтан тарих методологиясына сүйене, басқа ғылымдармен тығыз байланыса отырып, мәселелерді талдау аса орынды. Бұл зерттелмек болған оқиғаларды барынша объективті түрде қарауға жол ашады. Тарихтың методологиясы өткен және қазіргі әдіс-тәсілдерді негіздеумен де тығыз байланысты. 
Мерзімді басылымдардағы материалдар қоғамдағы өмірдің өткені жайында құнды мағлұматтар беретін дерек көзі бола алады. Оның мәліметтері әр алуандылығымен ерекшеленеді және бұл мәліметтерді әртүрлі салалардағы мамандар пайдаланып, өзінің зерттеу объектісіне қолдана алады. Патшалық Ресей тұсында баспасөз саласы ақпараттық құрал ретінде қолданылса, ал кеңестік дәуір кезінде қарастырылып келді. 

Қазақстан тарихының аса күрделі кезеңі кеңес дәуіріндегі мерзімді  басылымдар мемлекеттің идеологиясының мәнісін түсінуде, сол дәуірдегі тарихи оқиғалар мен құбылыстарды зерделеуде аса маңызды тарихи дерек болып табылады. Деректанулық талдау жасаудың және оның алынған мәліметтерді ғылыми зерттеулерде пайдаланудың ең басты және міндетті алғышарты мерзімді басылымның қоғамдық-саяси бағытын анықтау және есепке алу. Тарих ғылымында зерттеу жұмысының методологиялық негізін айқындауда зерттеуші қоғамдық құбылыстар мен үрдістерді зерттеудің көптеген тәсілдерін кеңінен қолдануды, болған оқиғаны немесе мәселені зерттеуде мұрағат және газет-журнал материалдарын, сондай-ақ бұрындары зерттелініп кеткен еңбектерге сүйене салыстыра көрсету арқылы жұмыс істейді.
Кеңес дәуірі кезінде аталған мәселелер маркстік-лениндік методология шеңберінде зерттелініп, маркстік-лениндік тарихилық, объективтілік, партиялық принциптерді кеңінен қолдана талдау жүргізілді. Баспасөз саласын мәселені зерттеген қазақстандық ғалымдар кеңес кезеңіндегі қазақ баспасөзінің қалыптасу тарихын ашып көрсеткенмен, партия мен үкіметтің баспасөз саласындағы идеологиясын насихаттаумен ғана шектеліп, кеңестік жүйенің осы саладағы әкімшіл-әміршіл саясатын барынша айқындап көрсете алмады. 

Біз жұмысымызда қоғамдық-саяси өмірді барынша қысымында ұстауға тырысқан маркстік методологиялық зерттеу бағытынан бас тартып, өркениетті методологиялық бағытты таңдадық. Профессор С.Ф. Мажитов бұл бағыттың Қазақстан халқының рухани, мәдени өмірі мен әлем елдерімен өзара байланыс тарихын зерттеудегі маңыздылығын бес факторға бөле нақтылап берген болатын [2, 17-б.] 
Қазақ баспасөзі теориясы мен оның публицистикалық жанрларын зерттеу барысы да коммунистік партия идеологиясы негізінде, кеңестік жүйе ауқымында жүргізілді. Теория өзінің ішкі құрылымы жағынан бір-бірімен логикалық байланыста болатын біртұтас білім жүйесін құрап, оның мазмұны белгілі бір ұғымдар мен тұжырымдарға негізделіп, арнайы логикалық-методологиялық принциптер мен ережелерге сүйеніп баяндалады. Ұлы ойшыл, ғұлама ғалым Әбунәсір әл-Фараби қандай да бір ғылымның айтулы теоретигі болу үшін қажетті үш шартты атаған болатын. Оның біріншісі, сол саланың бұлағын (принципін) жақсы білу, екіншіден, сол ғылымға қатысты бастаулар мен мәліметтерден лайықты қорытынды шығара білу, үшіншіден, сол ғылымдағы қате пікірлерге ұтымды жауап бере білу керек, ақиқатты жалғаннан ажыратып, басқа авторлардың мүлт кеткенін түзету үшін олар айтқан пікірлерді саралай білу қажет [3, 289-б.].  
Баспасөзде біріншіден, ғылыми, әдеби, публицистік әдістердің айырмашылығын талдау, екіншіден, бұл әдістерді дүниетанымдық категория ретінде қарастыру, үшіншіден, категорияның қызметіндегі субъективті әдіс ретінде қарастыруды ұсынып, басылымдардағы материалдарды тәжірибе жүзінде ғылыми зерттеулерге қолдана білу аса маңызды. 
Зерттеу жұмысы барысында қолданылатын объективті шынайлық принципіне жетуде зерттеу жұмысына қажетті құндылықтарды анықтау, сұрыптау, бағалау сияқты жүйелерді қолдана отырып, қазақ баспасөзінің тарих ғылымы саласындағы деректік маңыздылығын дәйектеу және ондағы материалдарды қолдана сол кезеңдегі үкімет пен партияның ұстанған бағыты мен саяси оқиғалардың өріс алуын айқындау болып табылады. Нысанға алынған оқиға немесе тақырыпқа қатысты дерек ретінде қолданылатын газет немесе журнал материалдарының дұрыстығына қол жеткізу үшін мұрағат құжаттарымен салыстыру аса маңызды. Себебі, кей жағдайларда мерзімді басылымдарда нақты айғақтарға сүйенбей, асыра жазу немесе кеміте көрсету сияқты фактілерге орын берілген. 

Қазақ тіліндегі мерзімді баспасөзге қатысты үкімет пен партияның жүргізген саясатын айқындауда объективтілік, тарихилық принциптердің маңызы зор. Тарихилық принцип арқылы қарастырып отырған зерттеу жұмысында билік етіп отырған жүйенің астарына үңілуде түрлі деректер мен ғылыми зерттеулерге сүйене, олардың саяси және әлеуметтік идеологиялық ахуалын анықтауға болады. Сонымен қатар тарихи оқиғалар мен процестердің, олардың пайда болуы және дамуының, нақты жағдайлармен байланысының зерттелу деңгейі айқындалды. 

Қазақстандағы ХХ ғ. 20-30 жж. тарихи оқиғаларды мерзімді басылым материалдарымен байланыстыра зерттеу барысында қолданылатын әлеуметтік принцип тарихнамалық фактілер мен құбылыстардың сипатын олардың шынайы нәтижелері бойынша баға берудің қажеттілігін көрсетеді. Жұмыс барысында барлық материалдарға ғылыми шолу, талдау жасау арқылы қорытындылау, салыстырмалы, жүйелік, сипаттау, сандық талдау, жинақтау, сараптау сияқты әдістер кеңінен қолданылды. Тақырыпты зерттеуде жоғарыдағы принциптерге сүйену, диссертацияның алдына қойған міндеттерін толықтай ашуға мүмкіндік береді. Қазіргі кезде баспасөз саласының жекеленген түрлеріне қатысты методологиялық және теориялық тұжырымдар жасалу үстінде. Ғылыми таным методологиясын зерттеуші ғалымдар деректік материалдарға негізделген дәйектемені жасалған тұжырымдарға көз жеткізудің методологиясы ретінде қарастыруды ұсынуда. Сондай-ақ олар дәйектеменің фактілік және логикалық аспектілері белгілі бір тұжырымдама бойынша жасалған тұжырымның сенімділік көрсеткіші деп санайды. Соған орай қазақ баспасөзі тарихына қатысты жаңа деректік мәліметті жаңа тұжырымдар жасауға алып келеді деп есептеуге негіз бар. 

«Мәселенің тарихнамасы және деректік негіздері» атты бөлімінде қазақ мерзімді баспасөзін зерттелу барысы мен деректік негізі талданып көрсетіледі. 

Жалпы қазақ баспасөзі ісіне байланысты деректерді Коммунистік партияның съезд, пленум, конференциялары қаулы-қарарлары және баспасөз мәселелеріне қатысты құжаттар мен материалдары, статистикалық жинақтар, баспасөз материалдары, мұрағат құжаттары, ғылыми және саяси әдебиеттер деп бөліп қарастыруға болады.  

ХХ ғ. 20-ж. басында баспасөз саласын өркендету барысы қазақ зиялылары                    М. Әуезов, Н. Құлжанова, М. Дулатов, М. Қазанғапов, А. Асылбеков,                       Ш. Тоқжігітов, Т. Рысқұлов, Б. Майлин, М. Дулатов, Ж. Аймауытовтар және т.б. «Еңбекшіл  қазақ», «Қазақ тілі» газеттері мен «Қызыл Қазақстан», «Шолпан» журналдарына және басқа мерзімді басылымдарға жарияланған мақалаларында айқын көтерілді [4].  
Мерзімді баспасөз тарихы ғалым С.М. Бабинцев пен А. Сексенбайұлының  еңбектерінде қарастырылып, 20-30-жж. қазақ және орыс тілдерінде шығып тұрған кейбір газеттер мен журналдар туралы құнды мәліметтер келтірді [5]. 
Қазақ баспасөз тарихын зерттеу журналистика саласында мықты дамыды. Алайда бұл зерттеулердің бәрінде қазақ баспасөзінің қалыптасуы мен даму барысы таптық тұрғыдан қарастырылып, коммунистік идеологияны дәріптеумен шектелді. Қазақ баспасөзінің тарихын зерттеу 40 жж. соңында Х. Бекхожин «Дала уәлаяты газеті – бірінші қазақ газеті» деген тақырыптағы кандидаттық диссертациясынан бастау алады [6].  
50-жылдың басында қазақ баспасөзінің тарихын зерттеуде жаңа серпіліс пайда болды. 20 жж. жарық көрген кеңестік мерзімді басылымдар тарихын қарастырған Б. Кенжебаев пен Х. Бекхожиннің ғылыми еңбектері кітап болып басылып шықса,  ғалым С.Н. Имашев Қазақстандағы жергілікті баспасөзді қалыптастыру мен нығайтудағы коммунистік партияның рөліне қатысты кандидаттық диссертация қорғап, жариялаған еңбектерінде 1917-1925 жж. аралығында орыс,  қазақ тілдерінде шыққан басылымдардың партияның ұсынған міндеттерін орындау барысы мен журналист кадрларын даярлаудағы бағыттарын ашып көрсетпекке талпыныс жасады. Алайда оның зерттеу  еңбектерінде коммунистік партия идеологиясын дәріптеу, кеңестік-партия баспасөз тарихын марксизм-ленинизм еңбектері мен пленум шешімдеріне сүйене негіздеу, таптық-партиялық методологиялық көзқарас тұрғысында бағалау орын алды [7]. 
Баспасөз тарихын зерттеуші Т. Амандосов Верный қаласында 1918 жылдан бастап қазақ және орыс тілдеріндегі газеттерді шығарудағы үкіметтің іс-шараларын нақтылай отырып, онда көтерген мәселелерді талдаса, ал Т. Қожекеев пен Б. Кенжебаев бірлесе шығарған кітабында 20-30 жж. шыққан газет-журналдардың қалыптасу барысына тоқталып, әр газет пен журналдарға қысқаша мазмұндама беріп, баспасөз ісінің теориясы мен тәжірибесінің түйінді мәселелерін шешуге атсалысты [8]. 
60-70 жж. Н. Сыздықов, М. Бурабаев, Х. Бекхожин, Т. Амандосов және т.б. авторлардың ұжымдық еңбектері мен С.Н. Имашев  монографиялық еңбегінде Қазақстанда қалыптасқан мерзімді баспасөз тарихының рөлі нақтылана көрсетіліп, Кеңес халқын тәрбиелеудегі идеологиялық бағытына баға берілді [9]. 
Қазақ баспасөзінің қалыптасу тарихын зерделеуде ғалым Х.Н. Бекхожиннің монографиясы көп жағдайда жаңашылдығымен ерекшеленді. Автор 1860-1930 жж. аралығындағы қазақ баспасөзінің пайда болу, қалыптасу, даму жолдарын, әр кезеңдерде шыққан газет-журналдардың қазақ қоғамындағы алған рөлін анықтап көрсете отырып, бұл басылымдардың үкіметтің баспа саласының алдына қойған міндеттері мен нұсқауларын орындаудағы қызметін айқындаған [10]. 
Кеңестік баспасөз саласының қалыптасу барысы А.И. Юрко, Е.П. Прохоров, С.С. Матвиенко, Г.А. Кожевников, В.В. Ученова, Н. Исмаилов, Е.Т. Таиева және т.б. авторлардың еңбектерінде жан-жақты сараланды [11]. 
Баспасөзде қазақ мерзімді басылымдарына арналған К. Ақтамбеков,              С. Нығметов, Б. Қорқытов, Т. Қожекеев, А. Сейітовтардың мақалалары жарық көріп, 20-30 жж. кейбір газет-журналдардың шығуы мен олардың редакторлары, тілшілері жайында мәліметтер бере отырып, бұл басылымдардың еңбекші тапты коммунистік рухта тәрбиелеудегі маңыздылығы нақтыланды [12]. 
Зерттеуші А. Ыдырысов Қазақстан компартиясының 1926-1932 жж. партия-кеңес баспасөзін одан әрі дамыту қызмет барысына арналған кандидаттық диссертация қорғап,  Қазақстанда баспасөзді қалыптастырудағы партияның басшылық рөлі мен үкіметтің қаулы-қарарларын орындаудағы үгіт-насихат бөлімдерінің қызмет барысын ашып көрсетсе, ал Л.М. Ахметова кандидаттық диссертациясында Қазақстан баспасөзіндегі әйелдердің рөлі мен оларды социалистік құрылысқа жұмылдырудағы партияның рөлі айқындаған [13]. 
80 ж. Х. Бекхожиннің монографиялық еңбегі жарық көріп, автор бұл еңбегінде 1964 ж. шыққан кітабына толықтырулар енгізіп, қазақ баспасөзінің хронологиялық жылдарын 1958 жылға дейін созып, қазақ баспасөзінің қалыптасу тарихына, 1860-1958 жж. аралығында шыққан әрбір басылымдарға қысқаша тоқтала отырып, Қазақстанның экономикалық, саяси және мәдени құрылысындағы өзгерістердің орыс және қазақ тілдеріндегі баспасөзде бейнелену барысын айқындауға тырысты. Алайда бұл еңбектен де таптық-партиялық идеология ықпалы сезіледі [14]. 
80-90-жылдары мерзімді басылым беттерінде 20 ж. басында жарық көрген кейбір басылымдар мен олардың қызметкерлері жайында М. Арғынбаев, Б. Мұстафин, Т. Смақов, Қ. Ажаров және т.б. мақалалары жарық көрді [15]. 
1985 жылы С.Н. Имашевтің «Свет ленинских идей» деп аталған таңдамалы еңбектерінің жинағы басылып, автор Қазақстандағы коммунистік баспасөздің қалыптасуы мен даму барысы, республикадағы ең алғашқы газеттер, азамат және халық шаруашылық, социалистік құрылыс кезеңіндегі баспасөздің жайына тоқталды. Жалпы, автор баспасөз саласында коммунистік партияның идеологиясының салтанат құруына көп көңіл бөлген [16]. 
Ғалымдар Х.Н. Бекхожин, С.Қ. Қозыбаев, С.С. Матвиенколар қазақ журналистикасының тарихы турасында жазған еңбектерінде 1917 жылдан бастап Қазақ АКСР-де орыс және қазақ тілдерінде шыға бастаған газет-журналдарға тоқталған. Бұл еңбекте авторлар мерзімді басылымдардың қандай жағдайда шығарылғандығы мен оның айдарлар жөнінде мағлұматтар берді [17]. 

Қазақ баспасөзін зерттеу барысы 90-жылдары өз жалғасын тапты. Ғалымдар С. Қозыбаев пен Ж. Бекболатов «Өмір айнасы» атты еңбектерінде «Социалистік Қазақстан» газетінің 20-30 жж. қызметі мен онда көтерілген мәселелер барысын ашып көрсетуге тырысты. Жалпы бұл жұмыс коммунистік партия идеологиясы әлі үстем еткен кезеңде жазылғандықтан газеттің ұстанып отырған бағытын «партиялық пен идеялық, партияның революциялық қайта құру саясатын одан әрі жүзеге асыру жолындағы күрес, жолымызға бөгет болатын кемшіліктерді батыл сынау» деп көрсеткен [18]. 
Еліміздің егемендік алуымен Отандық тарих ғылымының коммунистік идеологияның ықпалынан арылуы және гуманитарлық, демократиялық қағидалар мен жалпыазаматтық құндылықтар бағытында дамуы мәселені жаңа көзқараспен бағалауда кең мүмкіндіктерге жол ашты. Тәуелсіздік жылдары               баспасөз мәселесіне арналған Т. Қожакеев, Қ. Аллаберген, Ж. Нұсқабайұлы,             Ф. Оразайдың еңбектері жарық көріп, ұлттық баспасөз тақырыбын жаңа мазмұнда игеруге жол ашты [19]. 
Қазақ баспасөзі тақырыбында іргелі зерттеулер жасап, тың тұжырымдар қалыптастырған Қ. Атабаев «Қазақ баспасөзі Қазақстан тарихының дерек көзі (1871-1918)» атты монографиялық еңбегінде ХІХ ғасырдың екінші жартысы мен ХХ ғ. басында шыққан қазақ тіліндегі басылымдардың Қазақстан тарихының ерекше құнды жазба дерек көзі екендігін дәлелдей отырып, мерзімді басылымдарға деректанулық талдау жасаудың тәсілдері мен жолдарын ұсынады, жаңа пайымдаулар жасайды. Ал «Деректану» деп аталған оқу құралында мерзімді басылымдар жаңа дерек көздерінің маңызды түрі ретінде қарастырылып, олардың ерекшеліктері мен маңызы және бүркеншік есімдер туралы толымды тұжырымдар айтады [20]. 
Баспасөз тарихы жөнінде 90 жж. соңы мен ХХІ ғ. басында Отан тарихы, тарихнама, деректану және тарихи зерттеу әдістері және филология ғылымдарының кандидаты дәрежесін алу үшін Л.Р. Нұрғалиева, З. Сағымбай, М. Мұқашева, Д. Баялиева, Р. Молдашевалар кандидаттық диссертация  қорғап, зерттеулерінде Қазақстанда шыққан кейбір басылымдардың тіл ерекшеліктері мен тарихи, әдеби жанрлығын айқындады [21].  
Соңғы жылдары Қазақстан баспасөзі саласын (орыс, қазақ аралас) зерттеп, баспасөз материалдарын ғылыми зерттеуіне арқау еткен ғалымдардың қатарына тек Д.А. Махаттың докторлық диссертациясы мен осы жұмыстың негізінде шыққан монографиялық еңбегін атауымызға болады. Ғалым бұл жұмысын 1925 жылдан, яғни Қазақ өлкелік комитетінің бірінші хатшылығына                               Ф.И. Голощекиннің келуінен, «жікшілдік» пен «ұлтшылдыққа» қарсы күрес барысы өрши түскен тұстағы баспасөзден бастап, 50-жылдардағы қазақ және орыс тілді баспасөздерде көтерілген тарихи оқиғаларды қамтуға талпынған. Жұмыс барысында қазақстандық мерзімді басылымдардың коммунистік партияның идеологиялық үгіт-насихат қаруына айналдырылуы және қоғамдық-саяси өмірдің барлық салаларына коммунистік партия мен Сталиннің шексіз билігін орнықтыру мәселесін мол құжаттар негізіне сүйене отырып ашқан [22]. 
Қазақ мерзімді баспасөзі тарихын зерттеуде және оның деректік негізін айқындауда мұрағаттық құжаттар, жарияланған құжаттар мен материалдар жинағы, библиографиялық көрсеткіштермен ең бастысы қазақ тіліндегі мерзімді баспасөз материалдары дерек ретінде айналымға тартылды.

Мұрағаттық құжаттарды жинастыру ісі Қазақстандағы, Ресейдегі мұрағаттарда жүргізілді. Зерттеу жұмысына мынадай мұрағаттың: Қазақстан Республикасының Президент мұрағаты, Қазақстан Республикасының Орталық  Мемлекеттік мұрағаты, Ресей Федерациясының Орынбор облыстық Жаңа Тарихи Құжаттар Орталығы мұрағаты құжаттары дерек ретінде тартылды. Осы аталған мұрағаттарда сақталған Қазақ автономиясы құрылған жылдардан кейінгі  қазақ ұлттық баспасөзнің қалыптасу тарихы мен дамуына қатысты, сондай-ақ,  20-30 жж. саяси-экономикалық жағдайына қатысты құжаттық деректер талдау нысанына айналды. 

ХХ ғ. 20-30 жж. Қазақстан баспасөзінің қалыптасуы мен даму тарихына байланысты бар құжаттардың бірқатары осы күнге дейін Ресей мен Қазақстанның баспаларынан шыққан құжаттар мен материалдар жинағында жарияланды. Оларды баспасөз ісіне қатысты партия съездерінде, конференциялары мен пленумдарда қабылданған қаулы-қарарлар мен нұсқаулар, стенографиялық есептер, Алаш қозғалысын сипаттайтын құжаттар мен материалдар жинағы құрайды.
Қазақстанда газет, журналдардың шыққан мерзімін нақтылауда 1941 ж. шыққан «Қазақ ССР баспасөздерінің библиографиялық көрсеткіштері (1917-1939)», 1963 жылы шыққан «Қазақ ССР-нің мерзімді баспасөз шығармаларының летописі (1917-1959)» және «Қазақ ССР газеттері (1917-1975)» деп аталатын жинақталған көрсеткішке сүйендік. 
20-30 жж. саяси оқиғалар мен әлеуметтік-экономикалық жағдайларды айқындауда қазақ тіліндегі «Ақ жол», «Қосшы», «Жаңа өріс», «Еңбекшіл қазақ», «Қызыл Қазақстан», «Лениншіл жас», «Жас қайрат», «Өртең», «Жарлық», «Сәуле», «Жетісу әйелі», «Пионер»,  «Таң», «Теңдік», «Халық мұғалімі», «Жаңа мектеп», «Хабар», «Әйел теңдігі»,  «Ана мен бала», «Ауыл тілі», «Жыл құсы», «Жұмысшы», «Әдебиет және искусство», «Жаңа әдебиет», «Жаршы», «Қызыл әскер», «Денсаулық жолы», «Октябрь балалары» және т.б. газет-журнал материалдары негізгі дерек көзі болып табылады. 
Зерттеу жұмысының дерек көздерін қарастырып, талдау жасау қазақ тіліндегі баспасөздің тарихын тереңдете әрі жан-жақты зерттеп, зерделеуге және жаңа деректер мен құжаттарды іздестіру жұмыстарын үздіксіз жүргізілгендігін, белгілі болған деректердің өзін сын көзбен, өзара салыстырып қолданудың маңыздылығын көрсетеді.  
«Кеңес өкіметінің алғашқы жылдарындағы ұлттық баспасөздің шығу тарихы» деп аталатын екінші тарауда қазақ баспасөзі шығуының алғышарттар мен ресми билік арасындағы қарым-қатынас барысы,  ұлттық басылымдардың дамуындағы ерекшеліктері жан-жақты қарастырылады. 

XX ғ. 20 жж. бұқаралық ақпарат құралдары болған қазақ тілінде газет-журналдар шығару ісі қолға алыну барысы мен баспасөз саласын нығайтудағы үкімет пен партияның қаулылары мен шешімдері, нұсқаулары, қазақ тіліндегі басылымдардың мазмұны, алғашқы редакторлары мен олардың мерзімді басылымдарды дамытудағы әрекеттері, үкімет пен партияның баспасөз ісіндегі идеологиясы айқындалады. 

1917 ж. Ақпан төңкерісіне дейін және кейін Қазақстанда шығып тұрған газеттерді кеңес өкіметі тұсында большевиктік баспасөз басты. Бұған 1917 ж.     28 желтоқсанында В.И. Лениннің қол қоюымен қабылданған баспасөз бостандығы турасындағы декреті себеп болды. 1919 ж. 21 мамырда БОАК-нің бекітуімен Мемлекеттік Баспа құрылып, оның қарамағына кеңестік, партиялық және кооперативтік баспалар біріктірілді. Республикада алғашқы газет шығару ісі 1919 ж. 2 тамызында Бөкей ордасында болған коммунист қазақтар мен татарлардың мәжілісінен кейін қадам жасалып, Қырғыз облыстық Орталық комитеті өзінің органы ретінде қазақ тілінде «Қызыл дала» газетін шығаруды ұсынды. Алайда бұл ұсыныс бекітілмегендіктен жүзеге аспай қалды (23, 57-б.(. 
1919 ж. 17 желтоқсанда Орынборда революциялық комитеттің органы ретінде «Ұшқын» газеті шығарылып, 1920 ж. 1 қарашадағы БОАК Президиумының мәжілісінің шешіміне орай РК(б)П облыстық бюросының және Қазақ ОАК-нің органы ретінде 13 қарашадан бастап қайтадан «Еңбек туы» деген атпен жарық көрді. 1919 ж. соңы – 1920 ж.  басында қазақ баспасөзінің қатары бірнеше газеттермен толықты. Семейде «Қазақ тілі», Оралда «Қызыл ту», Верныйда «Көмек» және «Ұшқын» сияқты газеттер басылып шықты.
Қазақстандағы баспасөз ісі В.И. Лениннің 1920 ж. 4 маусымында                        В.В. Воровскийге жолдаған хатынан кейін қолға алынды. Осы жылдың                      3 қарашасында Қазревкомның Баспа ісі редакциялық алқасының «ҚАКСР-ның Мемлекеттік Баспасөз жағдайы» атты бұйрығы қабылданып, республиканың ОАК-нің жанынан Қырғыз (Қазақ) Мемлекеттік Баспасы (Қазмембаспа) құрылып, республика көлемінде шығатын барлық газеттерді қадағалауды басты міндетіне алды. 

Қазақ ұлттық баспасөзін жандандыру ісі 1921 ж. 4 сәуірдегі РК(б)П ОК-нің «Жергілікті газет бағдарламасы» атты қарарынан және 11-18 маусымда болған РК(б)П Қазақстан облыстық бірінші конференциясынан кейін күшейді. 1920 ж. 7 желтоқсанынан Ташкентте бұрыңғы «Жаңа өріс»  газетінің орнына Түркістан Республикасының АК-ті мен ҚКП ОК-нің ресми басылымы ретінде «Ақ жол» газеті шығарылып, алғашқы редакторлығына С.Қожанов тағайындалды. Осы  жылы Орынбор қаласында «Еңбекшіл қазақ» газеті мен «Қызыл Қазақстан» журналы отау тікті. 
Қазақ баспасөзін халық игілігіне сай құру мәселесі 20-жылдарың басында қазақ зиялыларының арасында да кең қолдауға ие болып, осы мәселе төңірегіндегі М. Әуезов, С. Сәдуақасов, М. Дулатов, Н. Құлжановалар өз ойларын батыл да, ашық түрде газет-журналдар арқылы жеткізе білді. 

Қазақстан губерниялық партия комитеті РК(б)П ОК-нің Азамат соғысынан кейінгі елдегі ауыр жағдайды шешуде және үкімет пен партия шешімдерін жүзеге асыруда үгіт-насихат құралы ретінде жергілікті баспасөзді қолдануды маңызды санап, газеттің жауапты редакторы мен қызметкерлеріне партия комитеттерінің белсенді мүшелерін тағайындау және редакциялық алқаның құрамына партиядағы ұстамды жолдастарды кіргізуді нақтылап берген РК(б)П ОК-нің «Мерзімді баспасөз туралы» (1922, 20 ақпан), ХІ партия съезінде қабылданған «Баспасөз және насихат туралы» қаулыларын жүзеге асыруға кірісті.

1920-1925 жж. республикада 15-тей газет-журналдар шығып тұрды. Ғалым        Т. Кәкішевтің бөліп көрсетуінше, 1920 ж. 4 газет шықса, 1921 ж.  6 газет пен               3 журнал, 1922 ж. 8 газет, 2 журнал, ал 1923 ж. 9 газет пен 3 журнал, 1924 ж.                      10 газет пен 2 журнал, 1925 ж. 13 газет және 5  журнал болған (24, 12-б.(. 
Қазақ баспасөзін еңбекшілер баспасөзі ретінде өрістету 1922 2-5 қазандағы Қазақ губерниялық партия комитетінің мәжілісі мен 1923 ж. 11-15 қазанда  болған пленумда арнайы мәселе ретінде қаралып, сапасы жағынан нашар, әрі үкімет пен партия саясатына қайшы келетін материалдарды жариялаған газет-журналдар сынға алынды. 1922 ж. қараша, желтоқсан айларында ғана шыққан «Өртең» газеті 29  желтоқсанда «ұлтшылдық  бағыты үшін» арнайы үкімет шешімімен жабылып, бұдан кейін Мәскеудегі Ұлттар комиссариаты жанындағы Күншығыс баспасынан шыққан «Темірқазық» журналы да 3 нөмірінен кейін  «ұлтшылдығы үшін» тоқтатылды. И.В. Сталин «Ақ жол» газетінің саяси бағыты туралы 1925 ж. 29 мамырда Қазақ Өлкелік Комитетінің мүшелеріне жазған арнайы хатынан  кейін газет  бағыты жағынан антикеңестік делініп, оның мазмұны жете тексеріліп, қатаң бақылауға алынды. 1925 ж. 11 сәуірінде Ташкентте «Ақ жол» газетінің тілшілерінің бірінші конференциясы өткізіліп, газеттің жалпы жағдайы, жетістігі мен кемшіліктері сараланып, алда кемшіліктерге жол бермеу мәселесі қаралды. 

Негізінде 1924 ж. ақпанда БК(б)П ОК-нің үгіт-насихат бөлімшесі жеке бөлім ретінде құрылып, наурыз айында оның құрамында баспасөздің ұлттық бөлімшесі құрылған болатын. Осы жылдың 11-16 мамырында Қазақстан облыстық төртінші конференция өтіп, ұлттық баспасөз бен баспаның атқаратын кезекті міндеттерін белгілеп берді.

1925 ж. 16 мамырында өткен Баспа бөлімінің мәжілісінде астананың Қызылордаға көшірілуіне орай тез арада көшірілетін редакциялар мен баспаханаларды жөнелту мәселесі қаралып, мерзімді басылымдардың тоқтап қалмауы үшін әр басылымның уақытша шығарылатын күні белгіленді.
«Жас қайрат» газеті 1925 ж. 15 наурызынан айына 4 рет, «Лениншіл жас» журналы 1923 ж. қазанынан 1923 ж. желтоқсанына дейін «Жас қазақ» деген атпен, ал 1925 ж. қаңтар айынан «Лениншіл жас» деп аталып, айына 1 реттен шығарылған. 1925 жылдан бастап «Еңбекші қазақ» газетінің жауапты редакторлығын С. Сәдуақасов атқарды. Өлкелік комитеттің әйелдер бөлімінің органы ретінде 1925 ж. 5 мамырынан С. Есованың редакторлығымен шыққан «Теңдік» газеті, 1 шілдеден кеңейтілген журнал ретінде «Әйел теңдігі» атымен  шығарыла бастады. 

1925 ж. 26 қарашасындағы өлкелік комитеттің баспасөз бөлімін құру шешіміне орай  1926 ж. 14 қаңтарынан бастап бұл бөлім іске кірісіп, оның басшылығына Т. Рысқұлов тағайындалды. Жаңадан құрылған баспасөз бөлімі мерзімді басылымдардың органдарын тексеру ісін Ғ. Тоғжановқа жүктеді. Қазақ газет-журналдардың қызметі қатаң тексеріліп, мазмұны жағынан партиялық ұстамдылығы жоқ, саяси сенімсіз мақалалар мен фельетондарды жариялаған басылымдар айқындалды. Сондай басылымдардың қатарынан «Еңбекші қазақ» газеті де аталып, оның редакторы С. Сәдуақасовқа ұлтшыл бағыттағы материалдарды жариялады деген сын айтылса, «Қызыл Қазақстан», «Жаңа мектеп», «Жас қайрат», «Лениншіл жас», «Әйел теңдігінің» уақытынында дұрыс шықпауы әлсіз басшылықтың әсерінен деп көрсетілді. 
1926 ж. 19 сәуірінде РК(б)П өткен Қазақ Өлкелік комитеті бюросының мәжілісінде Ф.И. Голощекин «Еңбекші қазақ» газетінің жаңа құрамын сайлау жөнінде ұсыныс жасады. Көпшіліктің қолдауымен газеттің редакторлық қызметіне Т. Рысқұлов, редакциялық алқасына С. Сәдуақасов, О. Жандосов тағайындалды. Осы жылдың 22-23 қыркүйегінде болған бюрода өлкелік орыс және қазақ тілдерінде шығарылатын басылымдардың тұрақты жүйесі мен мерзімділігі белгіленді (25(.  
1927 ж. басында қазақ тілінде 12 газет пен 3 журнал шығарылса, ал                         1 қарашасына дейінгі есеп бойынша қазақ тілінде 47 230 таралымдық тиражбен 10 газет шығарылып тұрған. 1928 ж. басында Қазақстанда қазақ тілінде «Еңбекші қазақ», «Ауыл тілі», «Жұмысшы», «Лениншіл жас» сияқты өлкелік             4 газет, 7 жергілікті газеттер шығарылды. Орталық газет «Еңбекші қазақ» газеті күнделікті шығып тұрды. Бұл газеттердің жалпы тиражы 43,2 мың данаға жетсе, ал 1929 жылы аз ұлттардың 15 газеті болып, оның 12-і орыс, 1-ұйғыр, 1-өзбек,     1-қарақалпақ тілдерінде шыққан (26(. 
ХХ ғ. 20-ж. басында мұсылман халықтарының алдыңғы қатарлы интеллигенция өкілдері тарихи-лингвистикалық сараптау негізінде араб жазуы халықтар тілінің табиғатына сәйкес келмейді деген қорытындыға келіп, экономикалық және мәдени сұраныстарына сәйкес және халық бұқарасының игеруіне оңай жазуға өту шұғыл қажеттілік деп санап, араб әрпін латын әрпімен алмастыру жөнінде ұзақ айтыс-тартыстарға түсіп, ақыры 1928 жылы латын әліпбиін енгізу жөнінде қаулы қабылдаған болатын. Осы қаулыдан кейін бір мезгілде эксперимент ретінде «Жаңа мектеп», «Жаршы» және «Қызыл әскер» газеттері сияқты мерзімді басылымдар жаңа әліпби негізінде шығарыла бастады. Жаңа түркі жазуының негізін ұзақ талқылау мен өңдеуден кейін 1929 ж.                      7 тамызында КСРО Орталық Атқару Комитетінің төралқасы мен КСРО Халық Комиссарлары Кеңесі «Жаңа қазақ алфавитін (әліппесін) енгізу» турасындағы қаулы қабылдады. Осы жылдан бастап журналдар жаңа әліпбиге көшіріле бастады. «Қызыл әскер» газеті жаңа әліпби негізінде шығарылды. ХКК-нің 1930 ж. 23 қаңтардағы қаулысы бойынша 15 ақпаннан бастап «Әйел теңдігі», «Қызыл Қазақстан», «Жаңа әдебиет» толықтай, ал газеттердің  бір беті латын әрпіне көшірілді. Ал қалған газет-журналдар 1930 ж. 1 қазанына, яғни Қазақстанның    10 жылдығы қарсаңына дейін көшуге тиіс болды. 
Елде жаңа жазу реформасы жүргізілуіне байланысты газеттің қатары өсе түсті. 1930 ж. газеттердің  жалпы саны 40-қа жетіп, оның 20-сы қазақ тілінде шықты. Бірақ бұл газеттердің барлығы тұрақты шығып тұрған жоқ. Оған кейбір газет редакциясында жұмыс істейтін журналист мамандар мен қажетті қағаздың жетіспеуі, полиграфиялық техниканың нашарлығы бірден-бір себеп болды.  1931 ж. республикада шығарылған 8 газеттің 5-і қазақ тілінде болып, «Социалды Қазақстан» (бұрынғы «Еңбекші қазақ») ең көп 33 600 данамен, ал «Лениншіл жас» 14 100 данамен таратылды (27(. 
1930 ж. Қазақстанда шыққан 45 газеттің 25-і, 1931 ж. шыққан  85 газеттің          37-і, 1932 ж. шыққан 124 газеттің 45-і қазақ тілінде болған. 1933 ж. соңына қарай Қазақстанда – 7 өлкелік, 16 облыстық, 104 аудандық және 44 көптиражды, 67 саяси бөлімдердің, барлығы 238 газет шыққан. Олардың 88-і қазақ тілінде болды. «Ұлттық баспасөз туралы» (1934 ж. 2 қаңтар) партия қаулысына байланысты ұлт баспасөзінің ықпалын арттыру, газеттердің тиражын көбейту, бұқараға таралуын қадағалауды қолға алу міндеттері жүзеге асырылды. 1937 ж. қуғын-сүргін қарсаңында Қазақстанда 345 газет шығып, өлкелік 12 газет пен          12 журнал, облыстық 18 газеттің 10-ы, аудандық 158 газеттің 85-і қазақ тілінде болған (28(. Ал 1938 жылға қарай республика басылымының қатары жаңа төрт облыстық және 16 аудандық газеттермен толықты. Партияның тапсырмасымен он журнал 13-ке көбейді.
ХХ ғ. 20 ж. жарық көрген аталмыш газет-журналдар үкімет пен партия тарапынан бақылауда болса да, елдегі келеңсіз жағдайларды, асыра сілтеушілік саясатты ашық сынға алған, қазақ зиялыларының ықпалында болған «ұлтшылдық» пиғылдағы басылымдар болса, ал 30 жж. мерзімді басылым нағыз партия газетіне айналды. Газет-журналдар бірінші ретте партия мен үкіметтің саясатын насихаттаумен айналысты. Өйткені бірінші және екінші беттерін толықтай партия жұмысына арнап, өлкелік партия шешімдерін, қаулы-қарарларын мүлтіксіз орындап отырды. Елде өткен съезд, конференция, пленум барысы, сайлау мәселесі, қабылданған қаулы-қарарлармен таныстыру мәселелерін бірінші жолға қойды. Оның үстіне республикалық және облыстық газеттерде жарияланатын материалдар міндетті түрде тексерістен өтіп отырды. Патша үкіметінің отаршылдық саясатын асыра даттап, ал Кеңестер Одағының саясатын асқақтата мақтады. Партия тарапынан жіберіліп жатқан кемшіліктерге көз салмай, сталиндік жеке басқа табынушылыққа бой ұрды, яғни үкімет басшыларын орынсыз мақтау, ұлт зиялыларына жала жабу сияқты әдістерді кеңінен қолдана отырып, халықты алдау, адастыру жолына түсірген ақпараттарды да жариялап отырған. Сөйтіп, кеңестік партия бұл басылымдарды насихатшы, ұйымдастырушы ретінде тиімді пайдалана білді.
Әр басылымның өз тілі, бір-біріне ұқсамайтын ерекшеліктері мен ұқсастықтары болды. Газет-журналдар
уақыт талабына сай өзгеріп отырғаны да анық. Мерзімді баспасөзді дамытуда қиыншылықтар көптеп кездесті. Біріншіден, газет немесе журнал шығаруда қаржы тапшылығы болса, екіншіден,  білікті тілшілер жетіспеді, үшіншіден, оқырмандары аз болды. Кейбір басылымдар маман тілші-журналистердің аздығынан сапасы жағынан ақсап жатты. Сондай-ақ кейбір газеттердің  сатылу және жазылу бағасы қымбаттау болды. 

20-30 жж. жарық көрген мерзімді басылымдардың көпшілігі 1918-1919 жж. шыққан газет-журналдардың жалғасы болды. Ең алғашқы және ұзақ шыққан мерзімді басылымдар қатарына «Қызыл Қазақстан» журналы мен «Еңбекші қазақ» (1925 ж. 17 ақпанына дейін «Еңбекшіл қазақ» деп аталған – С.С.) газетін жатқызуымызға болады. Бұл басылымдардың ұзақ уақыт бойы шығып тұруының басты себебі, Қазақстан өлкелік партия комитетінің органы ретінде үкімет тарапынан берілген нұсқауларды бұлжытпай орындап, бірінші орынға партия мен үкіметтің саясатын насихаттауға тырысқандығы болды. Газетте қазақтың Х. Есенбаев, Т. Сафиев, Б. Күлеев, С. Сәдуақасов, Ж. Аймауытов,             М. Әуезов, Ә. Байділдин, Б. Майлин, С. Сейфуллин, М. Жолдыбаев,                           Т. Рысқұлов, О. Жандосов, О. Исаев, Ғ. Тоғжанов және тағы басқалар жауапты және уақытша редакторлық, редактордың орынбасары қызметін атқарды және қазақ зиялыларының түрлі тақырыптағы мақалаларын жариялай білді. 1924 ж. «Еңбекшіл қазақ» газетінің 4-ші бетінде жетісіне бір рет жастарға арналып «Лениншіл жас» газеті шығып, оның да редакторлығын Е. Алдоңғаров атқарды. Жастар газетінің өзге басылымдардан айырмашылығы, бұнда арнайы бөлімдері болмады.

РК(б)П-ның Қазақ облыстық комитетінің органы ретінде «Қызыл Қазақстан» журналы елдің қоғамдық-саяси, шаруашылық және мәдени мәселелерін қамтуды басты мақсат етіп қойды және үкімет пен партия саясатын бұлжытпай жүзеге асыру мәселесін негізге алды. 1922-1927 жж. журналдың уақытша жауапты шығарушылығын А. Асылбеков, Е. Алдоңғаров, Н. Нұрмақов,                    О. Жандосов, Ә. Байділдин, О. Исаев, И. Игенов кезектесе атқарып отырған. Бұл жылдары журналда елдегі Жаңа экономикалық саясат барысы, салғырттан салыққа көшу, ашаршылық, халық шаруашылығын қалпына келтіру, жер-су мәселелері батыл көтерілді. 

20 жж. Ташкентте «Ақ жол», Алматыда «Ұшқын», «Кедей еркі», «Тілші» және тағы басқа, Семейде «Қазақ тілі», Солтүстік Қазақстанда «Кедей сөзі», «Бостандық туы», Батыс Қазақстанда «Қызыл ту», «Ерік» сияқты облыстық газеттер шығарылған. «Ақ жол» газетінің басқа басылымдардан басты ерекшелігі сонда отаршылдық, елдегі келеңсіз жағдайлар ашық жарияланып, нақты партиялық және идеологиялық бағыттың жоқтығын уағыздайтын мақалалар, әңгімелер, өлеңдер, жауапты қызметкерлердің қара басын сынайтын мақалалар басылып отырды. «Ақ жол» газетіне үкімет «алашордашыл, ұлтшыл» деп тапқан С. Қожанов, М. Дулатов, М. Әуезов, Т. Шонанов сияқты зиялылардың мақала, өлең, әңгімелері де жарияланды.
«Қазақ тілі» газеті Семей қаласында 1919 ж. желтоқсанынан бастап шыға бастады. Оның редакторлық қызметін М. Тұрғанбаев, Ж. Аймауытов,                      Ж. Наймангожин, Ш. Тоқжігітовтер кезектесе атқарса, кейіннен газет редакциялық ұжым басшылығымен шығып тұрды. Бұл газет те Жаңа экономикалық саясат, шаруашылықты қалпына келтіру, ауылды кеңестендіру барысы мен мал шаруашылығын дамыту мәселелерін көтере білді. Сонымен қатар газет саясатты да, білімді де, мәдениетті де, шаруашылық және әдебиетті де қамтыды. Мәдени, ағарту, ашаршылық мәселесін батыл көтеріп, жағдайды ашық айтты. «Қазақ тілінің» 1922 жылдан бастап бағыты мен  жолы халықшылдыққа қарай ауып, еңбекшілердің мүддесін насихаттауға кірісті. Жастар өмірін арнайы тақырып етіп алған газет 1923 жылдан бастап өзінің 4-ші бетін жастар өміріне арнаған «Еңбекшіл жас» газетіне берді.
1920 ж. ақпан айынан бастап Омбыда шығып тұрған «Кедей сөзі» газеті, 1921 ж. 19 наурызынан «Бостандық туы» деген атпен шығырыла бастады. Газеттің редакциясы бастапқы кезде Омбыда болса, ал осы жылдың жазынан бастап Қызылжар қаласына көшірілді. 1921-1922 жж. аралығында редакторлық қызметін С. Айтқожин атқарса, ал 1922 ж. уақытша редакторлық қызмет Ж. Жәнібековке жүктеліп, газеттің шығарушысы жазушылар ұйымы деп жазылды, 1923 ж. жауапты редактор болып А. Бегішев тағайындалған. Газетке 1921-22 жылдардағы аштық мәселесі, баспасөз ісі, ауылшаруашылығы, салық, оқу-ағарту және тағы басқа мәселелер жөнінде хабарлар жиі басылған. «Бостандық туы»  1928 жылдан 1932 жылға дейін «Кеңес ауылы» деген атпен шығарылды. 1927 ж. бастап газетке қосымша ретінде Ақмола губерниялық Лениншіл жастардың екі жетіде бір шығарылған «Жеткіншек» газеті губерния жастарының арасына кең тараған. Оның редакторлық қызметін С. Сафарбеков атқарды.  

1923 -1929 жж. аралығында Қостанайда губерниялық партия комитеті мен губерниялық атқару комитетінің органы ретінде «Ауыл» газеті шығарылды. Оның бастапқы нөмірі типографиялық әріптің болмауынан Челябі қаласында басылды. 1921-1926 жж. аралығында газеттің редакторы М. Сералин болған кезінде Қазан қаласынан газетке қажетті құралдарды алдырып, Қостанайдың өзінен шығарып, халық арасында партия мен өкіметтің жолы, күнделікті саясаты, ауылды кеңестендіру жөнінде жүргізген шаралар насихатталды.
1921 ж. Қ. Абдуллиннің редакторлығымен Жетісуда қазақ тілінде «Кедей еркі» газеті шығып, қазақ кедей шаруаларының, жарлы-жалшыларының үніне айналды. Батыс Қазақстан облыстық «Қызыл ту» газеті 1920 ж. Орал қаласында шығып, сол кездегі көкейтесті мәселелерді көтерді. Газетке қосымша ретінде «Жастар дауысы» газеті шығарылып, редакторлығын К. Өтеғалиев атқарып, жастардың міндеттері, оларды жаңа өмір, жаңа тұрмысқа бейімдеу турасында мақалалар жариялап тұрды. 
«Ерік» газетін 1920 жылдан Жымпиты қаласында шығару қолға алынса да, қаржының тапшылығынан және 1921 ж. ашаршылық кезінде қиыншылықтарға тап болып дұрыс шықпай, тек 1923 ж. басында Жымпитыдағы баспаханасы Текенің губерниялық атқару комитетінің қарары бойынша Ойшық (Гурьев) қаласына көшіріліп, 1 сәуірден бастап жұмасына бір реттен тұрақты шығарылды. 1924 ж. тамызынан бастап газет «Жұмыскер тілі» деп өзгертіліп, өңірдің әлеуметтік-экономикалық тұрмысымен таныстыруға тырысты. 

1926 ж. шілдесінен Қызылордада шаруа газеті ретінде шыққан «Ауыл тілі» газетінің редакторлығын Ж. Мыңбаев, Е. Ерназаров, Б. Майлин атқарса, ал               М. Дулатов белді қызметкерлерінің бірі болды. Қатаң тексеріске қарамастан басылым беттерінде  ауылшаруашылығы, күнделікті хабарлар, кеңес, партия құрылысы мәселесі, ағарту ісіне қатысты материалдардан басқа, ұлтшылдық бағыттағы мақалалар да жарияланған. 

Орынборда шыққан қазақ жастарының ең алғашқы жеке басылымы «Өртең» (1922 ж.) газеті жабылған соң орнын «Жас қазақ» (1923 ж.) журналы басты. Бас редакторлығын Е. Алдоңғаров, А. Оразбаева, А. Сегізбаевтар атқарып, жастарға арналған сықақ өлеңдер, әңгімелер, танымдық материалдар жариялап отырды. Түркістан Республикасында 1921 ж. Ғ. Мұратбаевтың ұйымдастыруымен  және редакторлығымен «Жас Алаш» газеті шығарылып, бірақ 1922 ж. оның орнын «Жас қайрат» газеті басты. Бұл газеттің де редакторлығын Е. Алдоңғаров, кейінірек С. Баймағамбетов атқарды. Газет 1924 ж. «Жас қайрат» журналы болып қайтадан құрылса, 1927 ж. Ж. Орманбаевтың редакторлығымен «Лениншіл жас» деген атпен газет ретінде шығарылып, саясат, өнер-білім, әдет-ғұрып, жастар тәрбиесі, елдегі шаруашылық құрылысы және т.б. мәселелер төңірегінде материалдарды жариялауды қолға алды.  Сонымен қатар жоғары оқу орындарында оқитын студенттердің бастамаларымен Ташкентте «Жас жүрек» (1923) газеті мен «Кедей айнасы» (1923) журналы шығып, оқу-тәрбие ісі мен студенттердің өлең, әңгімелерін басып тұрған.

 Білім, әдебиет, шаруашылық, саяси журнал ретінде Ташкентте «Шолпан» (1922), «Сана» (1922), Москвада Н. Төреқұловтың бастамасымен «Темірқазық», Семейде М. Әуезовтің басшылығымен «Таң» (1925) журналдары шықты. Алайда аталмыш басылымдар ұлтшылдық бағыттары үшін бір жыл аралығында жабылып қалды. 

Қыз-келіншектерге арналып «Әйел теңдігі» (ред. С. Есова), педагогикалық журнал ретінде «Жаңа мектеп» (ред. М. Жолдыбаев), күлкі журналы ретінде «Шаншар», денсаулық, тазалық журналы ретінде «Денсаулық жолы» және т.б. басылымдар шығарылып, оқырмандарын қызықты материалдармен қауыштырып тұрды.    

 «Қазақстан тарихы мәселелерінің ұлттық басылымдардағы көрінісі» деп аталатын үшінші тарауда ХХ ғ. 20-30 жж. қазақ мерзімді басылымдарында ежелгі және ортағасырлық Қазақстан тарихының мәселелері, патшалық Ресейдің отарлау кезеңі, 1916 ж. ұлт-азаттық көтеріліс пен 1917 ж. қос төңкеріске, этнографиялық мәселелерге арналып жарық көрген материалдар мұрағат, ғылыми еңбектермен салыстырмалы түрде талданды. 
Қазақ тарихын жазу мәселесі ХХ ғ. 20 жж. бірнеше рет мерзімді басылымдарда ашық түрде көтеріліп, қазақ зиялылары халықтың ұмыт болып бара жатқан тарихын, келешек ұрпаққа жазып қалдыруға шақырған еді.                    М. Дулатов, Е. Омаров, Қ. Кемеңгеров, Ж. Аймауытов, М. Әуезов және т.б. мерзімді баспасөз беттеріне нақты құжаттарға сүйенбесе де, бұрынғы жазылған ғылыми еңбектерді қолдана отырып, қазақтың шығу тегінен бастап хандық құрған кезең, қазақ этнографиясы, көне ескерткіштері, қазақтың әлеуметтік-экономикалық жағдайы жөніндегі қазақ тарихына қатысты ғылыми мақалаларын жариялап отырған. М. Дулатовтың «Қызыл Қазақстан» журналына шыққан «Қазақ-қырғыз тарихы туралы», «Қазақ-қырғыздың аты, тегі туралы» мақалаларын, Ж. Аймауытовтың «Жаңа әдебиет» журналына жарияланған «Әзірет Сұлтан», Е. Омаровтың «Қазақ календарына» жарияланған «Қазақ тарихынан» және тағы басқа тарихи мәселелерге арналған ірілі-ұсақты мақалалары  дерек көзі ретінде аса құнды болып табылады. 
 Қазақтардың шығу тегі туралы мәселенің аса маңызды екендігін, оны жан-жақты зерттеу қажеттігін М. Дулатов «Қазақ тілі» газетіне жариялаған «Қазақ-қырғыз тарихы туралы» мақаласында (өтініш хаты) айқын көрсетіп берді (29(. Шежірені ата-бабадан қалған асыл мұра ретінде бағалап, қазақ тарихы үшін ғылыми маңыздылығын көрсете отырып, алайда шежіре жазу барысында кейбір қателіктердің кететінін, осының нәтижесінде халық арасында шығу тегінде шатасушылық туындайтынын баса көрсетті. Ол «Қызыл Қазақстан» журналына басылған келесі «Қазақ-қырғыздың аты, тегі туралы» мақаласында қазақ халқының шығу тегіне, «қазақ», «алаш», «үш жүз» деген этнонимдерге тоқталып, бұл турада жазылған тарихи кітаптарды оқып, сыннан өткізуді ұсынды. Қазақ халқының ата-тегінің түп-төркінін айқындауда жазылған барлық шежірелерге аса назар аударып, ғылыми тұрғыда анықтауды, сонымен қатар шетел зерттеушілерінің ғылыми зерттеулеріне жүгінуге болатындығын, алайда оларды «қазақ, қырғыз халықтары жайлы жете біледі немесе зерттеді деуге болмайтындығын» ескертеді. Ол қате зерттеулердің арқасында қазақтар ұзақ уақыт бойы «қырғыз», ал нақты қырғыздар «қара қырғыз» немесе «тағы қырғыз» атанып, қытайлар оларды «юрвут» деп жүргендігін, қазақтың өзін қырғыз емес, бұрыннан қазақ санап, ал қырғыз өзін қырғыз деп келгендігін, қазақ пен қырғыздың арғы тегі бір болғанымен, екі атаның баласы, біріне-бірі туыс, жақын түркінің екі руы екендігін растаған. Қазақ халқын «беріде ғана құрылған құрама» деген орыс тарихшыларының пікіріне қарсы шықты. Қазақтың Алтын Ордадан бөлініп шығып, қазақ атанғанына толық сенетіндігін білдіре отырып, «Алтын Орда» аталуының да себептеріне, Жошы ұлысына, қазақтың үш жүзге бөліну үрдісіне, «Алаш» атауына, қазақ хандығына және олардың хандары жайында толымды мәліметтер берді. 
Қазақ зиялысы Е. Омаров «Қазақ календары» журналына жариялаған «Қазақ тарихынан» деп аталған көлемді мақаласында қытай жылнамаларына сүйене қазақ халқының шығу тегінен бастап, хандық құрып, жеке мемлекет болғанға дейінгі тарихына тоқталып, бұған өзіндік тұжырым жасады. Ол қазақ жерінде ежелден өмір сүріп келе жатқан ғұн тайпалары Қаңлы, Үйсін, Оғыз  мемлекеттері туралы құнды мәліметтер келтірді. Сонымен бірге ХІІІ ғасыр басында Орта Азия мен Қазақстанды жаулап алған моңғол ханы Шыңғыс хан билігі кезіндегі Қазақстанда мекендеген тайпалар жөнінде де аса маңызды мағлұматтар келтірді. 
XV-XVIII ғғ. қазақ хандығы тұсындағы саяси оқиғалар мен әлеуметтік жағдай мәселесіне, қазақтың Жәнібек, Керей, Қасым, Есім, Жәңгір, Тәуке және тағы басқа хандарының тұсындағы қазақтардың саяси, әлеуметтік жағдайларына нақты болмаса да тоқталып, Қасым, Есім, Әз Тәуке хандары тұсында жазылған қазақ заңдары біртектілікті, елдің тұтастығын көксегеннен туындаған деп пайымдады. «Ақтабан шұбырынды» атанған кезеңдегі, Ресей патшалығының отаршылдығы тұсындағы қазақ халқының ұлт-азаттық күресінің шығуының себептерін ашты (30(.

Түркі халықтарының шыққан тегін М. Тынышбаев та «Сана» журналына жариялаған «Түркі-моңғол тарихы» атты мақаласында ашып бермекке талпынды. Ол түркі-моңғол тарихын ең ескі заманнан бастап, 1456 жылға дейін (өзбек пен қазақ-қырғыз айырылған жыл), ал екіншісі, 1454 жылдан бері қарай, қазақ-қырғыз бөлініп шыққан жылдардан кейінгі уақыт деп екіге бөліп қарастыруды ұсынған. Ғұн, үйсін, сақ, қаңлы, жұжан, қырғыз, сәнбі сияқты тайпалар туралы, қазақ халқының шығу тегін (генезисін), түркі тайпасының қырғыз, үйсін болып бөлінуінің себептері, ғұндардың шапқыншылығын, оғыз мемлекетінің құрылымын бірнеше деректерге сүйене келтіреді және бижнек, болғар, мажар, башқұрт, қыпшақ жұрттары туралы да мағлұматтар берді. «Сана» журналына жарияланған «Мырза Едіге батыр» атты көлемді мақаласында тарихта кездесетін 9 Едіге батырға тоқталып, оның қайсысы нағыз тарихи тұлға екендігін ажыратып беруге тырысты (31(. 

Қазақ даласында көшіп-қонып жүрген тайпалар мен хандықтары туралы               Ә. Әйтиев «Қызыл Қазақстан» журналына жарияланған мақаласында жан-жақты ашып берді. Автор Орта Азияны аралап, зерттеген венгр түріктанушысы, этнограф, саяхатшысы Арминий (Герман) Вамберидің зерттеуіне сүйене отырып, қазақ даласындағы тайпалармен көршілес қызылбас, иунан, моңғол сияқты елдердің үнемі айбар көрсетіп тұрған. Ыстықкөлге жақын жерде Чигучен деген астанасының болып, көп әскер ұстаған үйсін тайпасы туралы құнды мәліметтер келтірді. Шыңғыс хан мен Ақсақ Темір тұсындағы текетірес тартыстар, қазақ хандығының құрылуы, Тәуке хан, жоңғар шапқыншылығы және т.б. оқиғалар жайына тоқталды (32(.  

М. Дулатов «Еңбекші қазақ» газетіне (1926, №275) Қожа Ахмет Яссауи мешітінің салынғанына 530 жыл толуына орай «Әзірет сұлтан мешіті» атты көлемді мақаласын жариялап, газет оқырмандарын қысқаша түрде осы мешіттің салыну тарихымен таныстырмақ болды. Қазақ зиялыларының бірі                            Ж. Аймауытов та 1929 ж. «Жаңа әдебиет» журналының 1 санына жарияланған «Әзірет Сұлтан» атты  көлемді мақаласында Қожа Ахмет Яссауидің неліктен Әзірет Сұлтан аталуының мәнісін бірнеше ғылыми зерттеулерге сүйене айқындады.
Тарихи тұлғалар, оның ішінде батырлар жайлы М. Әуезов 1925 ж. «Таң» журналына жарияланған «Қобыланды батыр» атты мақаласында Қобыландының ел қиялындағы ұлы батырлығын ел аузынан жинаған әңгіме-жырлар арқылы беруге тырысып, оның аңыз, әңгіме, ертегіде ғана емес, шын адам болғандығын және оның жатқан жерін мұрағат құжаттарына сүйене отырып дәлелдеуге тырысты. 
20-30 жж. ғасыр басында қалыптасқан қазақ зиялылары мерзімді басылымдар арқылы қазақтың өткен-кеткен тарихы туралы мәселелерді көтеріп, орыстың Географиялық қоғамы арқылы белгілі бір тақырыптарда арнайы зерттеулер жүргізіле бастады. Қазақ тарихына қызығушылар қазақ хандары мен патша үкіметі билігі тұсындағы тарихи оқиғалар жөнінде, атап айтсақ жоңғар шапқыншылығы тұсындағы Қазақстан, Орта Азия халықтарымен байланыс барысы, одан кейінгі ХІХ ғасырдағы ұлт-азаттық қозғалыс мәселесі жөнінде танымдық-тарихи еңбектер жазды. 1923 ж. «Қызыл Қазақстан» журналының бірнеше нөмірлеріне жариялаған «Қазақ жер мәселесінің тарихынан» атты ғылыми зерттеуінде Телжан Шонанов қазақтың 1732 жылдан бастап орысқа бағына бастағандығын, сол жылдардан патша үкіметі қазақ жеріне қол салғандығын айта келе, қазақ жерін отарға айналдырудың екі дәуірін көрсетіп, қазақ халқының Ресей патшасының бодандығына кіруінің себептерін де ажыратып берді. Қазақ жері Ресей үшін колония болғандығын, бұдан былайғы тарихын «колония тарихы» деп бағалады (33, 47-б.(. Отарлық езгіге қарсы  Кенесары, Жанқожа және т.б. қазақтың азаматтары басшылық жасаған ұлт-азаттық көтеріліс барысына тоқтала келе, жалпы Қазақстанда Кіші жүздегі мықты көтеріліске 1869-72 жылдары болған көтерілісті жатқызады.

Қазақ елінің Қазан революциясына шейінгі әлеуметтік тұрмысын зерттеуде Т. Рысқұловтың «Еңбекші қазақ» (1926, №543) газетіне жариялаған көлемді мақаласын келтіруге болады. Автор мақаласында патшалық Ресейдің қол астына кіргенге дейінгі жылдарда (1730 ж.) қазақ халқы рулық дәуірде өмір сүріп, мал бағып, көшіп-қонып, жау жауласа ру болып жаулап, ру болып кек алып, ру болып ас беріп, той қылғандығын, Ұлы, Орта, Кіші жүздерге бөліну сол кездерден бастап айқындала бастағандығын айта келе, руды ақсақалдар, билер, батырлар билеп, біршама уақыт өткеннен кейін мүлік теңсіздігінен бай, жарлы болып, ру басындағылар қолдарына түскен олжаны, малды өз жақындарына, туыстарына бөліп бергендігін, бұдан қазақ «ақсүйек», «қара бұқараға» бөлініп, ақсүйектерден хандар, сұлтан, қожалар пайда болу кезеңдерін нақтылап берді. 
«Қазақ әдебиеті» газетіне жарияланған Қ. Жұмалиевтың Исатай мен Махамбет көтерілісі мен Махамбеттің поэзиясына қатысты көлемді, тарихи маңызы зор мақаласында бұл көтерілісті ХІХ ғасырдағы көтерілістердің ішіндегі ең күшті де, ең маңызды санатына қосты. Ол «Исатай мен Кенесарының соңынан қарапайым халық толықтай ерді» деген пікірге қосылмай, «халық Кенесарының қаталдығынан ерді» деген тұжырым жасап, нақты мысалдармен дәлелдемекке талпынды (34(.

ХІХ ғ. 30-40-шы жылдары Бүкіл Қазақстан территориясын қамтыған Кеңесары көтерілісінің маңыздылығын Жақан Сыздықұлы «Еңбекші қазақта» жарияланған «Кенесары» (1926, № 219) деп аталатын мақаласында айқындады. Автор Кенесарыны «қазақ ұлтының басшысы», «халықты бірлікке шақырушы», патша саясатына қарсы шыққан ірі тұлға ретінде көрсетті. 
 «Жаңа мектеп» журналына жариялаған «Жанқожа батыр Нұрмағаметбаласы» атты мақала ХІХ ғ. 50-жж. Хиуа хандығының агрессивтік саясатына, орыс отаршылдығына қарсы Сырдария бойы қазақтарының Жанқожа Нұрмағаметұлының қолбасшылығымен болған күрес барысы жайына тоқталып, Жанқожаның шыққан тегіне, оның көтеріліс басшысы ретіндегі рөліне талдау жасалынып, оның батыр атының халық арасына тарауы Сыр бойы халықтарының Қоқан хандығының үстемдігіне қарсы алып шығуынан деген қорытынды жасалынды (35(.
Мерзімді басылымдарда қала тарихына да зор мән беріп, қазақ даласында салынған бекіністер мен қамалдар жайында да мағлұматтар берген. «Еңбекші қазақ» газетке жарияланған «Ақмешіттің тарихы» деген мақалада Ақмешіт қаласының салыну тарихына тоқтала келе, орыстардың қазақ жеріне бекініс салуын отарлаудың жолына жатқызды.

ХХ ғ. басындағы орыстың алғашқы революция барысының тарихы да мерзімді баспасөзге арқау болып, «Қазақ тілі» газетінде бұл оқиғаның                      18 жылдығына орай Ш. Тоқжігітовтің көлемді мақаласы, «Жаңа мектеп» журналының 1925 ж. №3 санында Балтабай деген автордың мақаласы жарияланып, төңкерістің негізгі себебі, маңызы, салдары жан-жақты түрде талданды. 
 1926 ж. шілдедегі Қазақ ОАК-нің 1916 жылғы ұлт-азаттық қозғалыстың              10 жылдығын тойлау жөніндегі қаулыға орай барлық губерниялық, уездік басылымдар осы мәселеге арналған материалдарды жариялай бастады. Қазақ зиялылары Ә. Бөкейханов, М. Дулатов, Т. Рысқұлов, Т. Жүргенов,                             С. Сейфуллин, С. Мендешев және тағы басқалар баспасөз арқылы 1916 ж. көтерілістің шығу себептері мен өрбу барысын ашып көрсетуге шақырды және өздері де бұл қозғалысқа баға беруге тырысты. «Еңбекші қазақ» газеті мен «Бостандық туы» газетінде, «Қызыл Қазақстан», «Жас қайрат» журналдары және тағы басқа мерзімді басылымдарда көтеріліске қатысқандардың естеліктері, арнаулы зерттеулер, көтеріліс жайында әңгімелер, өлеңдер, очерктер жариялауды қолға алды. Ең алғаш болып кіріскен «Еңбекші қазақ» газетіне Ә. Байділдин, М. Дулатов, Кәрменұлы, Байтоғайұлы, А. Мәметов,               М. Ванне, Н. Анов, Ж. Мыңбаев, Н. Манаев, А. Кенжин және т.б. мақалалары мен өлеңдері  жарияланды. Бұл материалдарда 1916 ж. көтеріліс Орта Азия мен Қазақстан халықтарының сана-сезімінің оянуына, қазақ халқының отаршыл патша үкіметіне қарсы батыл да ашық қарсы күреске алып шыққандығына тарихи баға берілді.

Қазақ мерзімді басылымдарының бірден-бір көтерген маңызды тақырыбы –  этнографиялық мәселелер. Қазақ газет-журналдарында мұсылмандыққа дейінгі сенім-нанымдар, исламның таралу мен сан алуан көріністері, Қазақстанның діни өмірі мен ислам дінінің ықпалы, жалпы ислам дінінің ұлттық қатынастарға әсері, қазақтың ежелгі заманнан ұстанып келе жатқан дәстүрі, нақтылай айтқанда, бесік құда, сүндетке отырғызу, қыз ұзату, үйлену тойы, қалың төлеу, әмеңгерлік, Құрбан айт пен Ораза айт, тасаттық және сол сияқты толып жатқан ырым-жоралғылары мен қазақ халқының ауыздан-ауызға таралып келген айтыс, өлең-жыр, жұмбақ, жаңылпаш, қисса, аңыздары турасында қызықты материалдарға орын берді. «Темірқазық», «Жас қайрат», «Жас қазақ», «Шолпан», «Сана» және тағы басқа сол сияқты журналдары мен газеттері қазақтың дәстүрлі әдет-ғұрып, аңыз, ауыз әдебиеті тақырыптарына арналған мәселелерді көтере отырып, ұлттық мәдениеттің ұмыт қалмай, өзінің өміршеңдігін жалғастырып келе жатқандығын көрсетті. 

«Шолпан» журналы қазақтың әдет-ғұрпын насихаттауды қолға алған бірден-бір журнал болып, қазақ халқының әдебиетін, тарихын  зерттеуге үлес қосқан              Ә. Диваевтың Түркістан қазақ-қырғыздарының ескі тұрмыс-тіршілігіне қатысты этнографиялық мазмұндағы бірнеше мақалаларын жарияласа, ал «Жас қайрат» журналы қазақтың ата салт-дәстүрі, құдалық кәдесі, ырым-жоралғылары, үйлену той барысы, беташар, жар-жарға, жастардың ойындарына аса көңіл аударып, оны насихаттауда «Әдет-ғұрып бөлімі» деген айдар ашты. «Таң» және т.б. басылымдарда ертеден келе жатқан түркі халықтарының мейрамдары, оның ішінде Наурыз мейрамының тойлануы жайында қызықты мәліметтер жарық көрді.  
«Қазақ мерзімді баспасөзіндегі Қазақстанның әлеуметтік-экономикалық өмірі» деп аталатын төртінші тарауда Жаңа экономикалық саясат және оны орындау барысындағы қиыншылықтар, 1921-1922 жж. ашаршылық барысы, жер-су реформаларының жүргізілуі, индустрияландыру мен халық шаруашылығын өркендету мәселесі, ауылшаруашылығын тәркілеу мен ұжымдастыру барысы және оның салдарлары қазақ баспасөз материалдары арқылы айқындалып, баға беріледі.

ХХ ғ. 20-30-жылдары Қазақстанның ауылшаруашылығы аса күрделі жағдайда болды. Азамат соғысы кезіндегі қиыншылықтар, 1921-1922 жж. ашаршылық халықтың жай-күйін төмендетіп жіберіп, тығырықтан шығудың жолы Жаңа экономикалық саясат арқылы салғырты салықпен алмастыру, жер-су реформасын жүргізу керектігін көрсетті. Кеңес үкіметі Жаңа экономикалық саясат тұсында кенжелеп қалған ауылшаруашылығын қалпына келтірудің аса маңыздылығын мерзімді баспасөз арқылы жергілікті халыққа түсіндіруді жөн санап, өлкелік, губерниялық және уездік газет-журналдарға ЖЭС міндеттерінің жүзеге асыру барысын жариялап отыруды тапсырды. Мерзімді басылым беттерінде елдегі ауыр жағдайдан құтылудың жолын көрсеткен М. Жолдыбаев, М. Әуезов, У. Танашев, А. Байтұрсынов, М. Дулатов, М. Тұрғамбаев,                          С. Сейфуллин және т.б. қазақ қайраткерлері мен азаматтарының мақалалары жарияланды.

ЖЭС-тың маңыздылығын алғашқы көтерген газеттердің бірі – Семейде шығып тұрған «Қазақ тілі» газеті болды. Сондай-ақ, «Қызыл Қазақстан» журналы да алғашқы санында-ақ партияның Х съезі мен Қазақстан партия ұйымының І-ші облыстық конференциясының шешімдерін кеңінен насихаттай отырып, республиканың еңбекшілерін халық шаруашылығын қалпына келтіру, жаңа экономикалық саясатты жүзеге асыру күресіне жұмылдырды.
1921-22 жж. аралығында болған ашаршылық салдарынан Қазақстан экономикалық жағынан зор шығынға батты. Бұл жылдары Орынбор, Ақтөбе, Орал, Қостанай, Бөкей губерниялары мен Адай уезінде аштық орын алып, халықтың үштен бір бөлігі аштық пен індеттен қырғынға ұшырап, тамақ іздеп Қытай, Моңғолия, Түркия, Ауған елдерінде қарай босты. 
«Қазақ тілі», «Бостандық туы», «Еңбекшіл қазақ», «Қызыл Қазақстан», «Қазақ календары», «Ақ жол», «Шолпан» және т.б. мерзімді басылымдарда елдегі ашаршылықтың зардаптары айқын жазылып, осы қиыншылықтармен күресудегі жүргізіліп отырған іс-шаралар нақтыланды, жер-су реформасын жүргізу барысында өрескел қателіктер мен асыра сілтеушіліктерге жол берілгендігі ашылды.  
ЖЭС-ты жүзеге асырудағы жетістіктер мен кемшіліктер баспасөзде айқын жазылып, ауылшаруашылығын көтерудің негізгі жолдары насихатталды. Қазақ тіліндегі мерзімді басылымдар ел басына түскен қиыншылықты, үкімет тарапынан жіберіліп жатқан кейбір келеңсіз жәйттерді ашық түрде жариялап, оны жою жолдарын ұсынды. Дегенмен де баспасөз бетіне жарияланған материалдарда коммунистік партия идеологиясының үстем екендігі, бақылаудың күштілігі сезіліп тұрды.  
Кеңес өкіметі берік орнағаннан кейін елімізді индустрияландыру барысы 1926-1932 жылдар аралығына жоспарланып, осы аралықта халық шаруашылығын социалистік жолмен қайта құруды, атап айтқанда, ауыр индустрияны, машина жасау өнеркәсібін өркендету көзделінді. 
20-жылдардың басында «Қызыл Қазақстан», «Жас қайрат» және тағы басқа қазақ мерзімді басылымдарында Қазақстандағы кен кәсібі, теміржолдың  бұрынғы, сол кездердегі жағдайлары туралы мақалалар жиі басылып, теміржолдың жағдайын жақсартуда оған қажетті деген құрал-жабдық, техникаларды алдыру мәселесін үкімет алдына көтеру аса маңызды екендігі айтылды. Баспасөз беттерінде Қазақстанда не бұрыннан салынған, не салынғалы тұрған мардымды фабрика, зауыттың жоқтығы сынға алынып, бұл мәселені көпшіліктің ортасына салып, пікір алмасуға шақырды (36(. 

Халық шаруашылығын қайта құру барысында бірінші кезекте теміржол транспортын шапшаң өркендету қажет болды. Мерзімді басылымдарда осы комитеттердің жүргізіп отырған қызметі барысы турасында және Түрксіб теміржол бойында жүргізіліп жатқан жұмыстар жөнінде мақалалар, есептер, хабарлар жарияланып отырды. «Еңбекші қазақ» газетінде «Кәсіпшілер тіршілігі», «Түркістан-Сібір жолы», «Жұмысшылардың тұрмысы», «Құрылыс алаңында» деген айдарлар ашылып, индустрияландыру барысының жетістіктері мен кемшіліктері үзбей басылды. Түрксіб теміржолының маңыздылығына қатысты баспасөзде Т. Рысқұловтың бірнеше мақалалары жарық көрді. 
Доссорда мұнай өндіру, Қарсақпай, Риддер өндіріс орындары, Қарағанды ОЭС-і, Ульба СЭС-і, Балқашта мыс балқыту комбинаты, Ақтөбеде фосфор тынайтқыштарын өндіретін қуатты химия комбинаты, Шымкент қорғасын зауыты, «Қазақалтын» тресі және т.б. өнеркәсіп орындары, ондағы жұмысшылардың жайы, қол жеткізілген табыстары мен кемшіліктері губерниялық, уездік басылымдарда негізгі тақырыбына айналды. 20-жылдардың ортасынан басталған тау-кен ғылыми зерттеу экспедицияларының барлау жұмыстарының мәліметтері де басылып отырды.

1926 ж. Өлкелік комитетінің ІІ пленумында қаралған «ауылды кеңестендіру» мәселесіне орай «Еңбекші қазақ» газеті мен «Қызыл Қазақстан» журналы, сондай-ақ жергілікті газеттер партияның кеңестендіру саясатының күші ретінде құрылған «Қосшы» ұйымының жұмысын назардан тыс қалдырмай, ұйымның маңызын оқырмандарға түсіндіруге тырысты. 

1927 ж. 15-25 қарашада болған VI Бүкілодақтық конференцияда                         Ф.И. Голощекин Қазақстанда «Кіші Қазанды» жүргізуге бел буғандығын баса көрсетіп, бұл бағытты ірі байларды тәркілей отырып, ұжымдастыру арқылы жүргізуді ұсынды. Осыған орай «Қызыл туы», «Жастар дауысы», «Еңбекші қазақ» және басқа мерзімді басылымдар ірі байларды тәркілеу барысы, ауылшаруашылығын өркендетуде ұжымдастыру ісін барынша өрістету, колхоздар мен совхоздарды құру іс-шаралары қолға алынғандығы жайында материалдар жариялауды қолға алды. 
1928 ж. 27 тамызында Қазақстанның ОАК-нің «Бай шаруашылығын тәркілеу» заңы «Еңбекші қазақ»  пен «Ауыл тілі» және губерниялық газеттеріне басылды. Ірі байларды тәркілеу заңын еңбекшілер мен шаруалар қуана қарсы алынып, баспасөзге құттықтап жеделхаттар жіберіп, өз ой-пікірлерін жариялап жатты. Газеттер ірі байларды тәркілеу «ауылды жерлерде ескіден келе жатқан рулық-феодалдық құрылысты жояды» деп түсіндірмекке талпынып, тәркілеу барысына арнап айдарлар аша бастады. Мәселен, «Еңбекші қазақ» газетінде «Кәмпескелеу жұмысының міндеті» атты айдар ашылып, жер-жерлерде науқанның қалай жүріп жатқандығы жөнінде мәліметтер беріп, еңбекші-шаруаларды байлардың жасырған малдары мен мүліктерін іздесуге шақырды. Тәркіленген малдардың есебінен жаңа колхоздарды ұйымдастыру  және мемлекет тарапынан оларға жәрдем беру, колхоздарға кедей шаруаларды тарту барысы жөнінде күнделікті хабарлар жариялап отырды. 
1930 ж. қаңтар-ақпан айларында үкімет тарапынан жасалған зорлық-зомбылыққа қарсы бой көрсетулер белең бере бастады. Осы жағдайға байланысты ақпан айында Орталық Комитет колхоздасу ісіндегі асығып-аптығушылықты тию, жаппай ұжымдастыру әлі бастала қоймаған жерлерде кулакты жою шараларын тоқтату, ұлт аудандарының ерекшеліктерімен есептесу туралы заңдарын да мерзімді басылым арқылы халыққа түсіндіре жеткізуге тырысты. 

Мерзімді басылым беттеріндегі материалдар тәркілеу мен ұжымдастыру жылдарында қазақ шаруаларының басына түскен қорлық пен зорлықты,                     20 жылдың аяғы мен 30 жылдың басындағы болған оқиғаларды, ресми идеологияны айқындап берді.

«Республикадағы мәдени құрылыс мәселелерін насихаттаудағы ұлттық баспасөздің қызметі» деп аталатын бесінші тарауда 20-30 жж. халық ағарту ісіндегі өзгерістер, әйел және жастар, әдебиет пен өнер мәселелері ұлт баспасөзі материалдары негізінде дәйектелді. 

20-30 жж. халық ағарту саласында сауатсыздықпен күресу мәселесі қолға алынып, барлық облыстар мен уездерде, болыстарда жергілікті Кеңестердің жанынан халық ағарту бөлімдері құрылып, бұл бөлімдер сауатыздықты жою және бұқараны мәдени жағынан көтеруге бар күшін салды. 1919 ж. 26 қаңтарда В.И. Ленин сауатсыздықты жою туралы декретіне орай 1920 ж. маусымында сауатсыздықты жою жөнінде Бүкілресейлік төтенше комиссия құрылып, Халық ағарту саласына қазақ зиялылары тартылды. 

Қазақ мерзімді баспасөзі сауатсыздықпен күресу науқанын насихаттаушы бірден-бір ақпарат құралы болып, еңбекшілердің білімге деген ынта-ықыласын күшейту ісіне белсене атсалысты. «Еңбекші қазақ», «Қазақ тілі», «Ақ жол», «Бостандық туы», «Жұмыскер тілі», «Қызыл Қазақстан», «Лениншіл жас», «Жас қайрат», «Әйел теңдігі» сияқты газет-журналдар сауатсыздықты жою мәселесіне арнайы айдар (рубрика) ашты. «Еңбекші қазақ» газеті «Ішкі хабарлар» айдарында сауатсыздықпен күресу мәселесінің жүргізілу барысы туралы арнайы хабарлар жариялап отырды. Сондай-ақ, оқу-ағарту ісіне байланысты шыққан бұйрық-жарлықтарды, съезд, конференция, пленумдарда қабылданған қарарлардың маңыздылығын түсіндірген мақалаларға да орын берді. Газет-журналдар сауатсыздықты жою жолындағы күресті нағыз халықтық қозғалысқа айналдырды. 

«Қызыл Қазақстан» журналының «Саясат», «Оқу-білім» атты бөлімдері сауатсыздықты жою мәселесіне қатысты партия ұйымдарының жүргізіп отырған іс-шаралары жөнінде мақалалар және осы мәселеге қатысты түрлі ұсыныстар жарияланып отырса, ал жастардың «Жас қайрат» журналы да арнайы құрылған «Ағарту бөлімінде» оқу жүйесіне жастарды тарту жөнінде мәселе қозғап, қазақ жастарын саужой (сауатсыздық жойылсын) жұмысына қатысуға шақырды. Сонымен қатар журналдың «Тарих және саяси бөлім», «Мектеп ісі», «Өнер, білім бөлімі», «Әдебиет бөлімі» деген арнайы айдарлары оқу үрдісі барысындағы басты кемшіліктер мен жетістіктер барысын оқырмандарына хабардар етті. 

Қазақ мерзімді баспасөзі оқудың маңыздылығын түсіндіретін мақалаларды жариялауды бірінші кезекке қойды. Елдегі экономикалық қиындыққа қарамастан 20 ж. басында мерзімді басылымдар интернат-мектептер мен коммуна-мектептер ашу, оқулықтар жазу барысы, мектептерді жаңа оқу бағдарламасымен оқыту, бастауыш мектептерде оқытылатын оқулықтардың сапасы, «Жойылсын сауатсыздық» ұйымдарының жұмыс барысы, мектептерді қажетті құрал-жабдықтармен қамтамасыз ету, білімді ұстаздар даярлау ісі жайында мақалаларды үзбей жариялады.

«Жаңа мектеп», «Әйел теңдігі», «Қазақ тілі», «Еңбекші қазақ» және т.б. басылымдар арқылы С. Сәдуақасов, Н. Нұрмақов, Н. Арықова, С. Есова,                  М. Жолдыбаев, Т. Шонанов және т.б. қазақ зиялылары сауатсыздықты жою еліміздің алға жылжуына, ғылым, білімнің өсуіне алып келетіндігін,  мектептерге ең бірінші қажетті мұғалім, оқитын ғимарат, оқулықтар, оқу құрал-жабдықтары және оқитын шәкірттер керектігін түсіндірген, мектептің оқу жоспары, бағдарламасы жөнінде ұсыныстар айтқан мақалалары жарық көрді.      

1926 ж. мамырда Қазақстанда бірыңғай еңбек мектебі Жарғысының қабылдануына орай елдегі сауатсыздықты жою жанданып, қызыл отаулар құрылып,  мереке күндері кештер мен концерттер, түрлі іс-шаралар ұйымдастыру қолға алынып, алда жүргізілетін аса керекті жұмыстар айқындалып, сауат ашқыш мектептердің жұмысын көркейту, әр қызыл отауға дәрігер, заңгер қызметкерлерін алу, отаудың көшетін мезгілін белгілеу және оның қызметі жөнінде ұдайы баспасөз беттеріне мағлұмат беріп тұру міндеттелінді. 

Қазақстанда «Жаңа әліпби» қозғалысының басталуына байланысты Орталық комитет курстар ашып, жаңа әліпбиді үйрететін мұғалімдерді даярлау және мектептерде жаңа әліпби сабақтарын өткізу мәселесі қолға алынып, барлық мерзімді басылымдар бұл қозғалыс туралы үзбей хабарлар жариялап, оның аяқ алысын қорытындылап отырды. «Еңбекші қазақ» газетінде «Жаңа әліпби» деген айдар ашылып, бұл қозғалыс барысы туралы хабарлар жариялап отырды. 

Қазақстанда баспасөздің дамуы сауат ашуға тікелей пәрменді көмек көрсетті. Оқу-ағарту саласының органы ретінде шығып тұрған «Жаңа мектеп» журналы мен т.б. республикалық, облыстық басылымдарда үкімет пен партия шешімдерінен басқа, білім беру жүйесіндегі өзгерістер мен түрлі оқу бағдарламаларына қатысты ой-пікірлер де жарық көрді. 

Өлкенің мәдениетін көтеруде жастар мен қазақ әйелдерін сауаттандыру, оларды арнайы оқу орындарына жіберіп, оқыту мәселесі қолға алына бастады.  Үкіметтің қалыңмал алуға,  көп әйел алушылық пен әмеңгерлікке тыйым салған заңы алғаш «Ақ жол» газетіне жарияланды. Бұл заңға орай «Ақ жол», «Қазақ тілі», «Еңбекшіл қазақ», «Бостандық туы» газеттерінде қазақ халқында сақталып келген ескілік салттан құтылуға шақырған мақалалар жарияланып қана қоймай, қазақ әйелдерінің тұрмыс-тіршілік барысы, оларды қоғамдық жұмыстарға тарту жөніндегі Н. Құлжанова, С. Есова, Н. Арықова, М. Бегалиева,                                        А. Оразбаевалардың мақалалары да басылды. Олар әйел теңдігінің мәнісін түсіндіре отырып, қазақ әйелдерін сауатсыздықты жойып, ерлермен тең құқықта өмір сүруге шақырды. «Теңдік» газеті, «Әйел теңдігі» журналы қазақ әйелдерінің ең алғашқы жеке басылымы болып, әйелдердің құқығы, қалыңмалмен күрес, әйелдерді әлеуметтік қызметке – кооперативтерге, «Қосшы» ұйымдарына, қызыл отауларға тарту, кеңес сайлауына  қатыстыру сияқты іс-шараларды жүргізу барысы, сауатсыздықты жою мәселелерін жариялап, олардың қоғамдық қызметке араласуына жол ашты. 
Мерзімді басылым беттерінде Ресей құрамындағы ұлттар мен көршілес мемлекеттердегі әйелдердің хал-ахуалы жөнінде ақпарлар мен қазақ қыз-келіншектерінің өлең, әңгімелеріне де орын берілді. Бұл ретте Шолпанның бірнеше өлеңдерін, Зейнептің «Раушан» атты әңгімесін (Әйел теңдігі. 1927. №2. 54-56-бб.), Тоқсанкеліні Ұрқияның «Ұлы күнге» (Әйел теңдігі. 1927. №3. 53-54-бб.), Мәриямның «Ел қыздарына» (Әйел теңдігі. 1928. №1) және тағы басқа өлеңдерді атап өтуге болады.  
Қазақ жастары арасында ұйым-тәрбие жұмысын күшейтуде, оларды ірі өндіріс орындарына тартуда мерзімді баспасөз белсенді жұмыс жүргізді. Жастар  мәселесі «Лениншіл жас», «Жас қазақ», «Жас қайрат», «Еңбекші жас» сияқты жастардың газет-журналдарында ғана емес, «Қазақ тілі», «Қызыл Қазақстан», «Әйел теңдігі», «Еңбекшіл қазақ», «Қызыл ту», «Жұмыскер тілі» және т.б. газет-журналдар батыл көтеріп, оларды өнер-білім алуға шақыра отырып, кездескен кедергілерді жеңуде ақыл-кеңес, ұсыныстар берді. 

20-30 жж. қазақ әйелдері мен жастары қоғам ісіне белсене араласып, олардың арасынан үкімет қайраткерлері өсіп шықты.  20-30 жж. аралығында мәдени-ағарту ошақтары кітапханалар мен мұражайлар, театр, жұмысшылар клубтары, көшпелі және жартылай көшпелі аудандардағы қызыл отаулар мен керуендердің қызметтері мәселесі баспасөзде кеңінен насихатталып, олардың жетістіктері мен кемшіліктері туралы аса маңызды ақпарлар берілді. 

Республикалық, облыстық мерзімді басылымдардың ұстанған негізгі бағыты – бұл қазақ халқының әдебиеті мен өнерін насихаттау болды. Газет-журналдарда арнайы бөлімдер ашылып, қазақ әдебиеті, өнері, музыкасына қатысты түрлі пікірлер, елімізде жүргізіліп жатқан іс-шаралар, оның жетістіктері мен кемшіліктері жайында хабарлар жарияланған. 

20 ж. басынан қазақ әдебиетінің қатары жас ақын-жазушылармен толыққаны белгілі. Олардың туындылары «Шолпан», «Темірқазық», «Таң», «Ұшқын», «Тілші», «Жас қайрат» сияқты журналдарда  жарияланды. Алайда бұл шығармалар айналасында айтыстар мен бағыттар қақтығысы туындап,  шығармалары сын додасына түскен. С. Сейфуллиннің «Қызыл сұңқарлар» пьесасы (сынаушы М. Әуезов, Шолпан. 1922. №2-3), «Асау тұлпар» өлеңдер жинағы (сынаушы Н. Төреқұлов, Темірқазық. 1923. №1), М. Әуезовтің «Қорғансыздың күні» (Қазақ тілі.1922. №20), «Бәйбіше-тоқалы» (Сана. 1923. №2-3), М. Жұмабаевтың өлеңдері (Еңбекші қазақ. 1923. 19 ноябрь) және т.б. сынға ұшырады. Бірақ осындай өткір сындарға қарамастан, қазақ әдебиеті қатары күннен-күнге толыға түсті. Қазақ әдебиетінің көркейіп, дамуында                        М. Жұмабаев, Ж. Аймауытов, С. Мұқанов толымды пікір айтқан.
1925 ж. Қазақстанда Ресей пролетариат жазушылар қауымдастығының негізінде қазақ пролетарлық жазушылар қауымдастығының құрылуы                      И.В. Сталиннің «ұлтшылдық», «байшылдыққа» қарсы ұстанған саясатының жандануына жол ашты. Қауымдастық өзінің «Жыл құсы» газетін шығарып, кеңес үкіметіне жат әдеби шығармаларды, буржуазиялық-ұлтшыл иделогияны әшкерелеуге белсене кірісті (37, 270-б.]. Үкімет тапсырмасымен қауымдастыққа Ұлы Қазан төңкерісінен кейінгі кезеңдегі қазақ әдебиетіндегі ағымдарды анықтау тапсырылды. Әсіресе байшыл-ұлтшыл жазушылар мен оның шашбауын көтерушілердің қатары әшкереленуге тиіс болды. Сөйтіп, қазақ әдебиетіндегі «ұлтшыл», «революциялық», «нақты көзқарастары жоқ» деп аталған үш бағыт барлығы және оны ұстанушылары анықталып, олардың шығармаларының мақсаты қатаң тексеруден өтті. Осындай қиыншылыққа қарамастан «Сана», «Шолпан», «Таң» журналдары мен «Ақ жол», «Қазақ тілі» газеттері М. Әуезов, Б. Майлин, С. Сәдуақасов, М. Жұмабаев, С. Сейфуллин,             Ж. Аймауытов және т.б. шығармалары баспасөзде үздіксіз жарияланып, қазақ әдебиеті мен мәдениеті үшін көптеген игі істер атқарды. Партия ұйымы қазақ зиялыларының арасындағы айтыс-тартысты бақылауға алып, өзіне тиімді бағытқа бұрып отырды. «Еңбекші қазақ» газетінде өріс алған айтыс «Жыл құсы» альманахында, «Қызыл Қазақстан» мен «Жаңа әдебиет», «Әдебиет майданы»  журналдарында жалғасын тапты. 1928 ж. М. Дулатов, М. Жұмабаев,                          А. Байтұрсынов, Ж. Аймауытов сынды ақын-жазушылардың үстінен іс қозғалып, түрмеге жабылды. Оларға алашшыл бағытта бас көтеріп, қазақ әдебиетінде бұрынғы идеологияны насихаттады деген айыптар тағылып, әдебиет сахнасынан ығыстыруға тырысты. «Байшыл идеологияны жақтаушылар» деп аталғандарды жасырып немесе оларға дем берушілерді анықтау науқанына белсене кіріскендер баспасөз бетін дәлелді мысалдармен толтыруға тырысты. Бірін-бірі сынау, шығармаларынан қателіктер табуда бет жыртқандары сонша, оқырмандар кімдікі  дұрыс, кімдікі бұрыс екендігін ажыратудан қалды.     

Пролетариат жазушыларының қауымдастығы ақын, жазушылардан бұрынғы байшылдардың, алашордашылардың әрекеттерін әшкерелейтін, жаңа кеңестік тұрмысты дәріптейтін шығармалар жазуды талап етті. Нәтижесінде Сәкеннің алашордашыл М. Шоқайдың жаңа өмірге жаулығын айтқан «Ақ төбет  пен от арба» (Еңбекші қазақ. 1926. 19 октябрь), Жақанның тәркіленіп, жер аударылған байларға арналып «Қорқау қасқырлар» (Еңбекші қазақ. 1929. 5 август),                          Ә. Тәжібаевтың  мансапқор коммунистерді әшкерелеген «Кімдерді аластаймыз» (Еңбекші қазақ. 1929. 12 август), Б. Майлиннің ұжым мүшелеріне арнап жазған «Коллективтің жырын айт» (Еңбекші қазақ. 1930. 17 апрель) және т.б. осы мазмұндас шығармалары жарық көрген. Газет «ұлтшылдық» сарынымен күресуде өзін-өзі сынау жолын ұсынды. 
1932 ж. партияның «Көркемөнер ұйымдарын қайта құру туралы» қаулысы шыққаннан кейін, қазақ әдебиеті саласын жақсартуға бағытталған қадамдар жасалды. Қазақ әдебиеті қатары Е. Ысмайылов, М. Қаратаев, Қ. Жұмалиев,                Ә. Қоңыратбаев, С. Ерубаев, З. Шашкин, Х. Есенжанов сынды жазушылармен толықты. Қазақ ақын-жазушыларын біріктіріп отырған жазушылар қауымдастығы (ҚазАПП) оларға арнайы нұсқаумен социалистік жарыс озаттары, колхоз, совхоз жетістіктері, малшаруашылығындағы, өнеркәсіп орындарындағы табыстар қазақ әдебиетінің негізгі мазмұнына айналды.
Жас ақын, жазушылардың өлең-жырлары, очерктері, фельетондары, әңгіме-новеллалары жарияланып, Б. Майлин, И. Байзақов, Н. Байғанин, І. Жансүгіров, С. Дөнентаев және т.б. ақындар мен жазушылардың есімдерін қазақ оқырмандары газет-журналдардан оқып, білді. 

20-жылдардың басында Азамат соғысы аяқталып, ел есін жия бастаған кезде кеңестік қазақ әдебиетімен қатар дамыған өнердің бірі – театр мен опера саласы. Қазақстанның Орынбор, Ақмола, Алматы, Семей сияқты қалаларында ірі театр труппалары құрылып, халық арасында ойын-сауық кештерін ұйымдастырып, түрлі қойылымдар көрсете бастады. 1922 ж. Семейдегі ойын-сауық үйірмесі кіші-гірім драма труппасына айналып, Ә. Қашаубаев, И. Байзақов, Ж. Шанин және тағы басқа артистер қанаттанып, өз көрермендерін М. Әуезовтың «Еңлік-Кебек», С. Сейфуллиннің «Қызыл сұңқарлар», Ж. Шаниннің «Арқалық батыр» сияқты пьесаларымен қауыштырды. Осы пьесаларға жан бітіруші                               Қ. Қуанышбаев, С. Қожамқұлов, Қ. Жандарбеков, Е. Өмірзақов, Ә. Абдоллаев, Ә. Қашаубаев, И. Байзақов, Ж. Оспанов, Л. Әшкеев, З. Жандарбеков сияқты талантты актерлер мен әншілердің артистік өнерлері «Еңбекші қазақ», «Қызыл Қазақстан», «Жаршы», «Қазақ тілі» және т.б. басылымдарда мақтанышпен жазылды. Алайда 30 жж. қуғын-сүргін барысында пьеса авторлары мен актерлері да қатты сынға ұшырады. Қошкенің «Күмәнсіз күйгендері», Мұхтардың «Қаракөз», «Еңлік-Кебегі», Міржақыптың «Бақытсыз Жамалы» алашордашыл бағыттылығы, Ж. Шаниннің «Шахта», Б. Майлиннің «Майдан»,            І. Жансүгіровтің «Кек» деп аталатын пьесаларда қателіктердің аса көптігі баспасөзде ашық сынға алынды.

Қазақ театрымен бірге Қазақстандағы аз ұлт өкілдерінің театрлары, ұлттық музыка саласында жаңа әндер мен күйлер туындап, қазақтың жезтаңдай әншілері халық арасына, дүниежүзіне таныла бастады. Ұлттық өнердің, әдебиеттің, музыка салаларының алға қарай жылжуына, еліміздің мәдени құрлысының ірі жетістіктеріне қазақ тіліндегі мерзімді баспасөз зор ықпалы етті. 
«Ұлттық баспасөз және тоталитарлық жүйе мәселесі» атты алтыншы тарауда Кеңестік өкімет саясатына қарсы наразылықтың және партия қызметкерлерін тазарту барысының, «ұлтшылдықпен», «жікшілдікпен» айыптау мәселелері және «Алаш» қайраткерлерінің қуғындалуының мерзімді басылымдарда көрініс табуы баяндалады. 

1921 ж. маусымда болған Қазақстан облыстық 1-ші партия конференциясында ұлт мәселесі қаралып, ұлттық езгі мен теңсіздіктің сарқыншақтарына, ұлтшылдыққа ауытқудың барлық көріністеріне батыл тойтарыс беру, ұлттар арасындағы интернационалдық ынтымақты ұлғайту жолында күрес жүргізуге шақырды. Алайда азамат соғысынан кейінгі салғыртты салықпен алмастыруда үкімет шенеуніктерінің тарапынан жіберілген келеңсіздіктер онсыз да титықтап отырған шаруалардың жағдайын төмендетіп жіберді. Бұл ауыр жағдайды кулактар пайдаланып, шаруалардың арасында үгіт жүргізіп, толқуларға итермелеп,  қолдарына қару алуға дейін себепші болды. Үкіметке қарсы топтарды қолға түсіру ерекше тағайындалған бөлім (ЧОН) күштерімен іске асырылды. Бүкілресейлік Төтенше комитеттің ҚАКСР бойынша бөлімнің жедел мәліметтеріне сүйенсек, 1921 ж. Қазақстан губернияларындағы бірнеше бандалық топтар Ақтөбе губерниясында жақсы қаруланған 47 адамнан  тұратын Глазновтың бандасы  мен 240 адамы бар «Тұраш» деген адайлар бандасы, Қазалы ауданында «Жасылдар» атанған банда әрекет еткен (38].  
Үкімет ел ішінен шыққан «бандысымақтармен» күресуде газет-журналдарды шебер пайдала білді. Газет, журналды бұзақылардың атын атап, қылмысын ортаға салуға шақырды. Жергілікті халыққа әкімшілік органдарда жұмыс істейтіндер қызмет бабын пайдаланып, қоқан-лоққы көрсетіп те отырды. Бұл жәйт «Темірқазық» журналының 1923 ж. 2-3 сандарында «Малай» деген бүркеншік атпен жарияланған  «Елдің күйі»  деген мақалада айқын жазылды.
Үкімет «тәртіпсіздер» қатарына салық мөлшерінің көптігіне наразылық білдіргендерді немесе үкімет адамын дұрыстап сыйламаған, жергілікті әкімшілік билігіне қарсы пікір айтқандарды жатқызды. Тіпті оларға «банда» деп айдар да тақты. Екі-үш қазақтың басы қосылса, «үкіметке қарсы шыққалы жүр» деген желеумен қамауға алып, өтірік куәлер тартылып, қарапайым халықты сендіріп, ақыры жазаға тартып жатты. «Банды» іздей шыққан отрядтар халықтың зәресін алып, дүрліктіріп, қорқыту, жала жабу сияқты әдістерді кеңінен қолданып жатқандығы баспасөз бетінен қалыс қалмады. Мәселен, «Бостандық туы» мен «Қазақ тілі» газеттерінде «Ақмолада пәлен отряд атып кетіпті, Қарқаралыда пәлен отряд қиратып, талап кетіпті. Керекуде пәлен отряд ұрып кетіпті» деп, олардың қылмыстарын бетіне басқан ашық мақалалар жарияланса, ал «Темірқазық» журналы  «агент, отряд» дегенді естісе елдің зәресі ұшатындығын мысал ретінде жазды.

Үкімет пен партия ел арасында шығып отырған тәртіпсіздіктерге бұрынғы патша қызметінде болғандар, алашордашылар, ұлтшылдар партия қатарына кіріп, іріткі салуда деген желеумен жаппай тазарту ісіне белсене кірісті. Бұрынғы бай-болыс балалары, алашордашылар, жікшілдер мен ұлтшылдар анықталып, партия қатарынан шығарыла бастады. Мәселен, Қазақстан Өлкелік Тексеру комиссиясының 1929 ж. 30 қыркүйегіндегі шешімімен партия қатарынан 2776 коммунист шығарылған, бұл 19,5 % пайызды құрайды. Ал 2076 адам, яғни 14,5 %-ы қатаң сөгіс алған (39]. 

1929 ж. бастап Қазақстанның барлық аудандарындағы ауылдық-деревнялық партия бөлімдеріне еніп кеткен кеңес үкіметіне дұшпан элементтерден тазарту шарасы жүргізіле бастады. Павлодар уезінде өткен осындай бір тазарту барысында «Тереңкөл ісі», Торғай уезінде «Наурызым ісі» пайда болды. Партия қатарына кіріп кеткен жау тап элементтерден тазалау үдерісі 30-шы жылдары да жалғасын тапты. Әсіресе, бұл 1936-1937 жылдары кең өріс алды. Мерзімді баспасөз қырағылық танытып, партияға кейбір жолдармен еніп кетіп, іріткі салушы бұрынғы бай тап өкілдерін әшкерелеген мақалалардың күнделікті жарияланып отыруына барлық жағдайды жасады. Газеттер халықты «бұл жалған коммунистер фашизм агенттерімен сыбайласып, социалистік құрылыстың дамуына зиянкестік тигізді, ұлтаралық ынтымақтастыққа кедергі жасауға тырысты» деп түсіндірді.
Кеңестік жүйенің екіжүзділік саясаты Қазақстанда тұратын ұлт араздығын тудырып қана қоймай, оларды бір-біріне айдап салып, жала жабу, тіпті өлтіру сияқты фактілерге жол берді. Халық наразылықтары 1929-1931 жылдар аралығында басым болды. Бұл кездерде қазақ зиялылары қуғын-сүргінге ұшырап, кейбіреулері ату жазасына, кейбіреулері түрмелерге жабылып жатқан болатын. 1930 ж. басында Қазақстанда 2 мыңнан аса шаруа қозғалыстары тіркелген. Мәселен, Адай, Созақ, Қызылқұм, Қарақұм, Абыралы өңірлерінде шаруа қозғалыстары байқалды. 
Алаш қайраткерлерін қудалау барысы 20-шы жылдары партия қатарын жат элементтерден тазарту барысында да байқалды. Үкімет «Алаш» партиясы мен Алашорда үкіметі мүшелерінің мемлекеттің жауапты қызметте отыруынан қауіптенді. Оның басты себебі алашордашылардың ықпалы коммунистер арасына жайылып кетуі мүмкін деген қорқыныш еді. Бастапқы кездерде бұл мәселе ашық түрде айтылмаса да, бірте-бірте жаймен өлкелік партияның конференциялары мен жиналыстарында қозғала бастады. Атап айтсақ, қызметке алынғандардың  алашордашыларға қатыстылығын немесе олармен туысқандық байланыстылығы барлығы, жоқтығы тексеріліп отырған. Алаш мүшелерінің көпшілігі мемлекет қызметіне тартылғанмен де, үкімет тарапынан әлі де болса сенімсіздік көрсетіліп, соңдарынан астыртын бақылау орнату, қызметтерін тексеру сияқты тәсілдер кеңінен жүзеге асырылды. Оларға «ұлтшыл» ретінде күдікпен қарау орын алды. Алаш пен Алашорда мүшелерін Қазақстанның қоғамдық-саяси өмірінен аластатуда алдау, арбау, қару жұмсау, күштеу әдістері қолданылды. 1922 ж. бастап алашордашыларды үкімет пен партия тарапынан қудалау саясатын аштық түрде жүргізіп, ұлтшылдармен күрес жүргізу ісін Мемлекеттік Саяси басқарманың (ГПУ) қызметкерлері қолға алып, құпия түрде елдегі зиянкесті топтар жөнінде мәліметтер жинауға тырысты. 

Алашордашыларды қудалаудың негізі мерзімді басылымдарда сынаудан да көрінді. 1922 ж. «Қызыл Қазақстан» журналына М. Атаниязовтың «Алаш» партиясының өткен жолын, жүргізген қызметін талдаған «Алаш» партиясының тарихи сыны», С. Меңдешев «Қызыл Қазақстан» журналына алашордашылардың Кеңес үкіметінің билігіне кедергілер келтіріп отырғандығын айтқан «Қазақстан Республикасының үш жыл жасауы» атты  және т.б. мақалалар жарияланды. 
1923 ж. А. Кенжин «Қызыл Қазақстан» журналына  «Алаш партиясы туралы тарихи мағлұмат» атты мақаласын жариялап, онда «Алаш» партиясының бағдарламасына терең талдау жасай келе, өзіндік баға беруге тырысқан болатын (40, 9-10-бб.]. 

1926-1932 жж. қазақ баспасөзінде партия жолынан ауытқыған, кеңестік партияға қарсы топтар мен  жікшілдерге қарсы күрес барысы өрістеді. Әсіресе, басылым қазақ әдебиеті саласында «байшылдықты көздеген» деген желеумен «ұлтшыл-уклонист» атанғандарға қарсы батыл күрес жүргізді. 1928 ж. «ұлтшылдықпен», «жікшілдікпен» күресу барысы кең түрде етек алды. Орта мектептерден бастап, жоғары оқу орындары, ауылшаруашылығы еңбекшілерінен ірі өнеркәсіп орындарында «ұлтшылдар» мен «жікшіл» топтарды әшкерелеу мәселесі белсенді түрде жүрді. 1926 ж. 22 қарашасында «Еңбекші қазақ» газетіне Ораз Исаевтың жікшілдік пен ұлтшылдық зияндығына қарсы күреске шақырған «Жікшілдікпен күрес туралы» мақаласы жарияланса, газеттің 69 санына С. Мұқановтың «Қара тақтаға жазылып жүрмеңдер, шешендер» деген мақаласы жарияланып, онда  буржуазиялық ұлтшылдардың әрекеттері әшкереленді. «Ауыл коммунисі» журналының «Жер-жердің хатынан» атты арнайы бөлімінде ұлтшылдармен күресу барысының қалай жүргізіліп жатқандығы және өзінің қателіктерін мойына алғандығын білдіргендердің хаттарын жариялап отырды. 
Идеологиялық айтыс мерзімді басылымда 30-жылдардың аяғында қатты өршіді. Бірін-біріне айдап салу тәсілімен қаралап жазған материалдар баспасөздің негізгі тақырыбына айналды. «Социалды Қазақстан», «Қазақ әдебиеті», «Лениншіл жас» сияқты газеттерде бұрынғы алашорданың белді мүшелерінің кеңес ісіне жат, «халық жауы» екендіктерін дәлелдей жазған «домалақ арыздар» қаптап кетті. Онда «фашист», «зұлым», «арамза», «қаскүнем», «зиянкес», «ұялас», «қандыбалақ қарақшы» «агент», «ұлтшыл», «халық жауы» және т.б. жан түршігерлік сөздер жазылды. 
Н. Тимофеев пен С. Брайнин «Социалистік Қазақстан» газетіне жариялаған «Буржуазияшыл ұлтшылдар – коммунист партиясы мен совет үкіметінің ежелгі жауы» деген мақаласында алашордашылар 1921-1922 жж. болған ашаршылықты өз мүдделеріне және қара басының қамына пайдалануды көздеді деген кінә тақты. Алашордашыларға баспасөз арқылы өздерінің үгіт-насихаттарын жүргізді деген де айып тағылды. Олардың бағытын қолдаушы газеттердің қатарына «Ақ жол», «Бостандық туы», «Қазақ тілі» газеттері жатқызылды. Нәтижесінде қазақ зиялылары арасында өз басын аман алып қалу үшін бірін-бірі қаралағандардың қатары көбейді. Сөйтіп, қазақ зиялыларын қуғындау барысы 20-30 жж. қазақ тіліндегі мерзімді баспасөз беттерінде айқын жазылды.

Қорытынды бөлімде диссертацияда алынған нәтижелер нақтыланып, қарастырылып отырған мәселелер бойынша тұжырымдар жасалды. 

Қазақстан тарихында өткен оқиғаларды зерттеуде соңғы жылдары дерек ретінде мерзімді басылым материалдары кеңінен қолданыла бастады. Бұл біріншіден, тарихымыздың деректік негізін кеңейтсе, екіншіден, қарастырылатын тақырыптардың көмескі тұстарын ашуға себебін тигізеді. Өйткені,  ХІХ ғасырдың соңында пайда болған қазақ тіліндегі газеттердің халықпен бірден қарым-қатынас жасайтын құрал екендігін түсінген  еліміздің алдыңғы қатарлы зиялылары оған  қолдау көрсетіп, одан әрі дамуына бар жағдайды жасауға тырысты. Нәтижесінде ХХ ғасырдың басында бірнеше газет-журналдар дүниеге келіп, онда қазақ халқының түрлі мұң-мұқтаждары көтеріліп, соның төңірегінде пікір таластар өткені де тарихта белгілі. Қазақстанда ұлт тіліндегі өз баспасөзінің тууы халықтың санасын оянуына елеулі түрде әсер етті. Отан тарихының кеңестік кезеңінде таптық көзқараспен қалыптасқан қоғамдық-саяси қағидалар мен ұстанымдардың шынайы мазмұнын ашуда 20-30-жылдардағы қазақ мерзімді баспасөзінің маңыздылығы ерекше. 

Қазақ баспасөзінің қалыптасуы тарихы мен даму ерекшеліктері, оның деректік негізі  ғылыми әдебиеттерде бұрындары үстемдік етіп келген методологиялық ұстанымдарға орай біржақты қарастырылып, шынайы тұрғыда ашылып көрсетілмей келді. 
Қазақ АКСР-і құрылғаннан кейін мерзімді басылымдарды шығару ісі күшейді. Баспасөздің өкіметтің саясаты мен қабылдаған іс-шараларын түсіндіруде маңыздылығы айқындалып, оның дамуына жол ашу керектігі баса көтерілді. Нәтижесінде «Ақ жол», «Еңбекшіл қазақ», «Қызыл Қазақстан», «Қазақ тілі», «Бостандық туы» сияқты қазақ тіліндегі басылымдар дүниеге келіп, халыққа қызмет ете бастады. 

Баспасөз ісінін жандандыруда үгіт-насихат жұмыстарын күшейту, мерзімді басылымдарды оқырмандарға жақындату, жергілікті өмір барысын түсінікті, әрі толық көрсетуге талпыну, ол үшін тілшілерді тарту мәселесі қойылды. Сөйтіп, баспасөзді халықпен байланыстырудың басты жолдарын саралап берді.  Қазақ баспасөзін көтеруде қазақ зиялылары елеулі үлес қосты. 
Партия мен үкіметтің органы болған «Еңбекші қазақ» (кейіннен «Социалды Қазақстан», «Социалистік Қазақстан»), «Қызыл Қазақстан», губерниялық «Ақ жол», «Қазақ тілі» және тағы басқа басылымдар  социализмнің салтанатын асқақтата көтеруі, мадақтауы, жаңа кеңестік өмір жетістіктерін дәріптеуге тиіс еді. Алайда 20-жылдары бұл басылымдардың беттерінде әкімшіл-әміршіл жүйенің қыспағын баяндайтын, халықтың басына түскен қасіретті жағдайларды суреттейтін мақалаларға жол берді. Баспасөз саласы үкіметтің қатаң бақылауында болғанымен де, кеңестік биліктің жүргізіп отырған саясатын ашып берерліктей материалдарды жариялай білді. Бұл ретте «Ақ жол» мен «Қазақ тілі» газеттерінде, «Шолпан», «Сана» сияқты журналдарда жарық көрген, тарих саласы үшін аса құнды саналатын, сол кездерде «ұлтшылдық» пиғылда деп сынға алынып, авторлары айыпталған мақалаларды, хабарларды айтуымызға болады. Сол басылымдарда жарияланған елдің аса ауыр жағдайын айқындайтын түрлі ақпарлармен мен материалдар үшін кейін авторлары зардап шекті. 
Отан тарихындағы  ХХ ғ. 20-30 жж. саяси жағдайды жаңа ұлттық мүдде тұрғысында қарастыруда баспасөз материалдары көп  мүмкіндік береді. Зерттеу барысында баспасөз материалдарына дерек ретінде сүйене отырып, тарихи құбылыстар мен оқиғаларға талдау жасау арқылы бірқатар ғылыми тұжырымдар жасалды. Демек, ұлттық баспасөздің қалыптасуы мен қызметінің тарихын тәуелсіздік жағдайындағы ұлттық баспасөзмен салыстыра қарастыру мәселенің қолданбалық маңызын арттыра түседі.
Сондықтан ХХ ғ. 20-30 жж. қазақ мерзімді баспасөзінің қалыптасу тарихы мен Отан тарихының кеңестік кезеңінде таптық көзқараспен қалыптасқан қоғамдық-саяси қағидалар мен ұстанымдардың шынайы мазмұнын ашуда деректік негізін  ашып көрсету аса маңызды. 

Казахскоязычная периодическая печать 20-30 гг. ХХ века:
история издания и источниковедческая значимость

РЕЗЮМЕ 

автореферата на соискание ученой степени доктора исторических наук по специальностям 07.00.02 – Отечественная история (История Республики Казахстана), 07.00.09 – Историография, источниковедение и методы исторического исследования

Актуальность темы исследования. Общественно-политическая ситуация в Казахстане в 20-30-е годы ХХ века является одной из сложных проблем и узловым вопросов отечественной истории и требует всестроннего изучения. Данную проблему необходимо подвергнуть глубокому концептуальному исследованию и осмыслению, поскольку выявление причинно-следственных связей сложных социальных процессов, вышедших на первый план в переломный момент истории края, их общие закономерности и особенности требуют использования новых методологических подходов и освоения нового инструментария познания, для чего представляется необходимым исследовать в качестве источника и периодическую печать того времени. Хотя периодическая печать 20-30-х годов ХХ века была средством большевистской идеологии, она является одним из главных источников выявления некоторых проблем политической, социально-экономической, культурной жизни Казахстана тех лет. Материалы периодической печати, не будучи научными исследованиями, все же бесспорно дают важные сведения для воссоздания хода исторических событий, жизни и быта народа, которые искаженно и односторонне представлялись в советский период. Поэтому концептуальное исследование казахской периодической печати как источника информации с одной стороны, а также отражение в ней особенностей общественно-политической жизни казахского общества 20-30-х годов ХХ в. показывает актуальность исследуемой темы. Вместе с тем, изучение и анализ источниковедческой основы казахской периодической печати 20-30-годов ХХ века, исследование ее с позиции идеологии независимости Казахстана способствуют раскрытию новых страниц отечественной истории и историографии.  

Цель и задачи исследования. Целью диссертационной работы является исследование истории создания и функционирования казахской периодической печати 20-30-х годов ХХ века и объективная оценка ее содержания как исторического источника. Для достижения данной цели ставятся следующие задачи:

- провести историографический анализ и обосновать теоретико-методологическую основу изучения казахской периодической печати; 

- проанализировать процесс формирования периодической печати на казахском языке и ее взаимоотношения с официальной властью и обществом, выявить особенности национальных изданий;

- раскрыть источниковедческую значимость для истории Казахстана периодических изданий 20-30-х годов ХХ века на казахском языке; 

- оценить взгляды представителей национальной интеллигенции о казахской периодике с исторической и историографической точек зрения;

- показать процесс освещения в периодической печати проблем голода 1921-1922 годов в Казахстане, его последствий и хода борьбы с ним, национальную политику советской власти в проведении земельно-водной реформы, процесс реализации политики «Малого Октября»;

- изучить палитру политических дискуссий и споров, имевших место в период индустриализации и коллективизации страны; 

- проанализировать освещение проблем культурного строительства в республике;

- разъяснить посредством материалов казахской печати суть реализации советской идеологической политики среди молодежи и женщин;

- выявить характер проявления в казахской печати фактов недовольства тоталитарной системой, критики и обвинений в «национализме» представителей казахской интеллигенции и участников движения «Алаш».

Научная новизна диссертации:

- в диссертации впервые рассмотрена и системно проанализирована с исторической и историографической точек зрения казахская периодическая печать 20-30-х годов ХХ века;

- подвергнуты анализу суть постановлений и решений РКП(б)-ВКП(б), КП(б)К относительно вопросов печати, их влияние на формирование казахской периодики; 

- впервые в результате сравнения материалов периодических изданий на казахском языке с архивными документами и научными исследованиями раскрыта и оценена их источниковедческая значимость в истории Казахстана;

- рассмотрены и оценены взгляды и суждения представителей интеллигенции относительно национальной печати;

- на основе материалов периодической печати установлены новые факты о голоде и ходе различных реформ начала 20-30-х годов;

- впервые введены в научный оборот материалы периодической печати, связанные с кампаниями индустриализации, конфискации, коллективизации, оседания и т.д.

- всесторонне проанализирована ликвидация неграмотности, ход культурного строительства, мероприятия правительства в сфере искусства и литературы, их результаты;

- рассмотрено и проанализировано участие казахской молодежи и женщин в общественной жизни, их вклад в социально-экономическое развитие страны;

- впервые на конкретных материалах архивов и периодической печати путем использования новых научных методов исследования изучены с точки зрения современного исторического видения сущность административно-командной политики большевистской партии и Советской власти в 20-30-е годы ХХ в., ход репрессий деятелей партии «Алаш» как «националистов» и «врагов народа».

Результаты исследования. В диссертационной работе получены следующие результаты:

- всесторонне проанализирована с историографической точки зрения периодическая печать на казахском языке 20-30-х годов ХХ века и осуществлено теоретическое обоснование и сформулирована методологическая основа исследования;

- раскрыта сущность постановлений и решений партии и правительства относительно формирования казахской печати в Казахстане, а также в утверждении советской идеологии в сфере развития национальной печати, выявлены главные особенности газет и журналов 20-30-х годов, их цели и задачи, показана оценка ими различных исторических событий;

- определена источниковедческая значимость периодической печати в изучении истории Казахстана посредством сравнения с архивными документами и введения их в научный оборот, конкретизирована историческая значимость рассматриваемой проблемы;

- проведен сопоставительно-сравнительный историографический анализ взглядов представителей казахской интеллигенции о развитии казахской периодической печати; 

- на основе материалов казахской периодической печати, архивных документов и научных исследований изучены политические события и реформы, проведенные в Казахстане в 20-30-х годах ХХ в.;

- опираясь на архивные документы и научно-исследовательские труды, посредством материалов периодической печати обоснованы с новых позиций ход индустриализации и коллективизации в конце 20-х годов и различные политические дискуссии, возникшие в ходе их реализации;

- на основе материалов периодической печати выявлены направления культурного строительства в республике;

- дополнены новыми архивными данными и материалами периодической печати факты, связанные с репрессиями тоталитарной системы. 

Структура диссертации. Диссертация состоит из введения, шести глав, заключения и списка использованных источников.

The importance of the theme of the research. The social-political situation in Kazakhstan in the twenties-thirties of the 20th century is one of the most complex problems and key questions of the homeland history and demands all-round study. It is necessary to subject this problem to deep conceptual research and judgement, because revealing the causal-consequence connections of the complex social processes becoming the principle problems in the turning moment of the history of land, their general laws and peculiarities demand use of new methodological approaches and mastering of new tools of knowledge and that’s why it is necessary to study as the source the periodical press of that time. Though the periodical press of the twenties-thirties of the 20th century was the mean of Bolsheviks’ ideology, it has been one of the main sources of revealing some problems of political, social, economic and cultural life of Kazakhstan of those years. Periodical press, though it has not been the independent scientific research, nevertheless has given an important data for reconstitution of the course of historical events, life and household activities of people, representing them one-sidedly and incorrectly during the Soviet period. So conceptual research of the Kazakh periodicals as the source of  information on the one hand and  reflection in it the peculiarities of the social-politic life of the society of the twenties-thirties of the 20th century on the other hand shows the urgency of the given theme. Therefore, research and analysis of the source study ground of the Kazakh periodical press of the twenties-thirties of the 20th century, its study from the point of view of ideology of independent Kazakhstan will contribute to reveal the new pages  of homeland history and historiography.  
The purpose and tasks of the research.  The purpose of this dissertational work is the research of the history of edition and functioning of Kazakh periodical press of the twenties-thirties of the 20th century and objective estimation of its contents as the historical source. For achievement of this purpose the following tasks are put:
- To carry out  historiographic analysis and to prove theoretical-methodological basis of studying  the Kazakh periodical press; 
- To analyze the process of formation of periodical press in the Kazakh language and its relations with official authorities and society, to reveal peculiarities of national editions;
- To show the source study importance of periodical press of the twenties-thirties of the 20th century in the Kazakh language for the history of Kazakhstan; 
- To estimate the views of the representatives of national intelligentsia about the Kazakh periodical press from the historic and historiographic point of view;
- To show the process of covering in periodicals the problems of famine in Kazakhstan in 1921-1922, its consequences and  fight against it,  national policy of the Soviet authorities in carrying out   land-water reform, the process of realization of the policy of “Small October”;
- To study the palette of political discussions and disputes which have been taken place during industrialization and collectivization of the country; 
- To analyze covering the problems of cultural construction in the republic;
- To explain the essence of realization of the Soviet ideological policy among youths and women by means of the Kazakh press;
- To reveal the character of showing the facts of discontent with totalitarian system, criticism and accusations of "nationalism" of the representatives of the Kazakh intelligentsia and participants of the movement "Alash" in the Kazakh press.
The scientific novelty of the dissertation:
- In the dissertation for the first time the Kazakh periodicals of the twenties-thirties of the 20th century are considered and analyzed as a system from the historiographic point of view;
- The essence of the decisions of  the Russian Communist party (Bolsheviks’)- All Union Communist party (Bolsheviks’)- Communist party (Bolsheviks’) concerning the press, their influence on the formation of the Kazakh periodical press is analyzed;
- For the first time as the result of the comparison of the materials of periodicals in Kazakh with archival documents and scientific researches their source study importance in the history of Kazakhstan is revealed and appreciated;
- Views and opinions of the representatives of national intelligentsia concerning the press are considered and appreciated;
- On the basis of materials of periodicals new facts of famine and various reforms at the beginning of the twenties-thirties of the 20th century are set;
- For the first time the materials of the periodicals connected with campaigns of industrialization, confiscation, collectivization, settling out, etc. entered into scientific circulation.
- Liquidation of illiteracy, cultural construction, actions of the government in the sphere of art and literature and their results are investigated thoroughly;
- Participation of the Kazakh youths and women in the public life and their contribution to the social and economic development of the country are considered and analyzed;
- For the first time on concrete materials of archives and periodicals the essence of the command policy of the party of Bolsheviks’ and Soviet authorities of the twenties-thirties of the 20th century, reprisals of politicians of “Alash” party as "nationalists" and « enemies of people » are investigated from the point of view of modern historical vision by the use of new scientific methods of research. 
The results of the research. In the dissertational work the following results are obtained:
- The periodical press in the Kazakh language of the twenties-thirties of the 20th century was analyzed thoroughly from the historiographic point of view and the theoretical and methodological basis of the research was formulated;
- the essence of the decisions of the party and government concerning the problems of the Kazakh press in Kazakhstan, as well as the strengthening of the Soviet ideology in the sphere of development of  national press, the main features of newspapers and magazines of the twenties-thirties of the 20th century, their purpose,  tasks and their estimation were revealed; 
- The source study importance of periodical press in studying the history of Kazakhstan in comparison with archival documents and their introduction in the scientific circulation was determined; the historical value of the considered problem was concretized;
- The comparative  historiographic analysis of views of representatives of the Kazakh intelligentsia about development of the Kazakh periodicals was carried out; 
- On the basis of the materials of the Kazakh periodical press, archival documents and scientific researches political events of the twenties-thirties of the 20th century and the reforms which have been carried out in Kazakhstan during the given period were investigated;
- On the basis of archival documents and research works, materials of periodicals- industrialization, collectivization and various political debates during their realization at the end of the twenties were shown from new points of view;
- Tendencies of cultural construction in the Republic on the basis of materials of periodicals were revealed;
- The facts connected with reprisals of Stalin totalitarian system were supplemented with new archival data and materials of periodicals. 
The structure of the dissertation. The dissertation consists of the introduction, six Chapters, the conclusion and the list of the used sources.

